
Radovan Karadžić konačno iza rešetaka

UHAPŠEN UTEMELJITELJ
I PRVI PREDSJEDNIK
REPUBLIKE SRPSKE
Posuđeni komentar – u povodu hapšenja
Radovana Karadžića

BiH BI SE MOGLA RASPASTI
VEĆ SLJEDEĆE GODINE!!!

Visoki predstavnik Miroslav Lajčak odgovorio na
pitanje do kada OHR ostaje u BiH

OSTAJEMO SVE DOK BIH NE
POSTANE STABILNA ZEMLJA

ŠKOLA ZA POLAGANJE CDL-VOZAČKE ZA KAMIONE

1-866-326-5225
1-314-600-1736

5400 GRAVOIS AVENUE ST. LOUIS, MO 63116

AKO JE KAMION VAŠA ODLUKA
JAVITE NAM SE – OSTALO JE NAŠA BRIGA
OBUKA NA NAŠEM JEZIKU - BESPLATAN SMJEŠTAJ ZA STUDENTE
MOGUĆNOST POLAGANJA TESTOVA SA PREVODIOCEM

Piše Mehmed Pargan

Posuđeni komentar – u povodu hapšenja Radovana Karadžića

BiH BI SE MOGLA
RASPASTI VEĆ
SLJEDEĆE GODINE!!!
Dodik je bio čvrsto protiv
Karadžića. On nije ta vrsta srpskih nacionalista. Njegova kontrola nad njegovom mini- državom
postaje sve više centralistička,
dok su njegove institucije sve
više subjekti optužbi za korupciju.
Njegov cilj je potpuna autonomija i, vjerovatno, odvajanje kada
međunarodna zajednica ode. To bi
se moglo desiti sredinom sljedeće
godine sa zatvaranjem kancelarije visokog predstavnhika i krajem
njegove izvršne moći.
Otišao sam u Sarajevo dan nakon što je Karadžić
uhapšen, očekujući da nađem grad koji slavi, jer je
arhitekta njihove četvorogodišnje torture u kojoj je,
za vrijeme opsade Sarajeva, ubijeno 10,000 osoba,
iza rešetaka. Užasna ironija se otkiva u Bosni. Radovan Karadžić je konačno na putu za Hag. Ali, sada
je mnogo vjerovatnije da će doći do podijeljenosti
Bosne, koja je bila njegov san, nego bilo kada otkako je on postao bjegunac.
Otišao sam u Sarajevo dan nakon što je Karadžić
uhapšen, očekujući da nađem grad koji slavi, jer
je arhitekta njihove četvorogodišnje torture u kojoj je, za vrijeme opsade Sarajeva, ubijeno 10,000
osoba, iza rešetaka. Ali, nakon kratkog radovanja,
raspoloženje je sumorno. Ljudi znaju da, nakon
10 godina progresa koji je Bosnu učinio svjetski
najuspješnojom vježbom u postkonfliktnoj rekonstrukciji, postoji realna prijetnja da se Bosna ponovo raspadne.
Ali, sada se to dešava ne zbog spoljne agresije već
zbog umora i pogrešne procjene međunarodne zajednice koja bi još trebalo da vodi Bosnu ka njenoj
budućnosti. Mislim da Washington vidi opasnost, ali
uopće nisam siguran da je i Brisel vidi. Oni misle
da je Bosna završena. Njihova trenutna politika je
„ne ljuljajte brod u Bosni“ dok se bavimo Kosovom
i Beogradom.
Ovo nije samo taktički pogrešno, ovo je strateški kobno. Ako nas je posljednjih 20 godina nešto naučilo,
to je da, kada se priča o nevolji, Bosna je uporište
na Balkanu. Kosovo nikada nije izgledalo da će biti
lako, ali bilo je kratkoročno i rješivo. Beograd će
uvijek biti centralan i često će biti težak. Ali, iako
je Srbija izvozila konflikt, to posljednjih godina nije
radila. Ne treba vam mašta da znate šta se dešava
kada stvari krenu loše u Bosni – trebalo bi da je uspomena dovoljna.
Srpski entitet u Bosni – Republika Srpska, Karadžićeva
kreacija, suočena je sa vakuuomom oko toga gdje
bi trebalo da budu volja i politika. Njen premijer,
Milorad Dodik, sada agresivno poništava deceniju
reformi. Uspostavio je paralelne institucije i poslao
delegaciju u Crnu Goru da ispitaju kako su se oni
odvojili. On je iskoristio autonomiju koju je dobio po
Dejtonskom sporazumu da potcijeni zamisao Bosne.
Ne treba da spekulišemo o njegovim namjerama,
jer ih je on jasno kazao.
On ne misli da Bosna može da preživi i ne želi to.
On ne posmatra Republiku Srpsku kao dio države,
već kao samostalnu državu. Da budemo fer, Dodik
je bio čvrsto protiv Karadžića. On nije ta vrsta srpskih nacionalista. Njegova kontrola nad njegovom
mini- državom postaje sve više centralistička, dok
su njegove institucije sve više subjekti optužbi za
korupciju. Njegov cilj je potpuna autonomija i, vjerovatno, odvajanje kada međunarodna zajednica
ode. To bi se moglo desiti sredinom sljedeće godine
sa zatvaranjem kancelarije visokog predstavnhika i
krajem njegove izvršne moći.

bivši visoki predstavnik u BiH
Ulazak Bosne u Sporazum o stabilizaciji i pridruživanju
(SSP) sa EU neće sam po sebi promijeniti dinamiku
ukoliko im Brisel ne da više podrške. Kris Paten, dok
je bio evropski komesar, govorio je da je opasnost u
tome što se Balkan pretvara da se reformisao i što
se EU pretvara da im vjeruje. Posvećenost Evropi
među bosanskim liderima zauzima drugo mjesto u
odnosu na očuvanje korumpiranih posjeda.
Problem je u tome što je Dodik jedina osoba koja
ima plan. Hrvati čekaju i gledaju; Muslimani se
svađaju među sobom. Njihovi lideri, od predsjednika Harisa Silajdžića pa nadolje, treba da počnu da
stavljaju javni ispred ličnog interesa. I iznad svega
treba da počnu da žive u sadašnjosti, ne u prošlosti,
i da prestanu da vjeruju da im ne treba strategija
zato što su žrtve, da će međunarodna zajednica uvijek doći da ih spase. Ako bosanski Muslimani neće
sami sebi da pomognu, ne mogu očekivati da drugi
to rade za njih.
U međuvremenu, u evropskim glavnim gradovima
vlada sljedeće mišljenje: uložili smo 13 godina
teškog rada i velike resurse u Bosnu. Sada je stabilno i mirno i mi smo prilično umorni. Kakve veze ima
ako Bosna postane još jedan Kipar? Mi to, naravno,
ne želimo, ali nismo spremni da mnogo uradimo
kako bismo spriječili da se to desi. Ne vjerujem da
će se Bosna vratiti konfliktu, većina ljudi je suviše
umorna od rata. Ali, jedan događaj koji bi mogao
to promijeniti je povratak starog plana Radovana
Karadžića i Slobodana Miloševića da se podijeli Bosna – zbog čega je sve počelo 1992. godine.
I posljedice se ne bi završile sa Srbima. Hrvati na
jugu su uvijek željeli svoj prostor. Ako se odvoji Republika Srpaka i oni će. Time bi ostala samo centralna Bosna kao dom za Muslimane.
Uvijek je veoma teško, pogotovu na Blakanu, braniti
očuvanje multietničkih prostora i oduprijeti se stvaranju onih jednoetničkih.
EU mora prestati sa svojom sadašnjom politikom
prema Bosni u korist politike za Beograd i Kosovo.
Brisel mora pooštriti svoje uslove, podržati svoje
instrumente na terenu, odoljeti pokušajima da se
podcijeni bosanska država, insistirati na ustavnoj
reformi kojom će Bosna postati funkcionalnija i
obračunati se sa korupcijom koja postaje sve više
zastupljena. Trebalo bi također da kaže Beogradu
da će ključni uslov za progres ka Evropi biti podrška
bosanske države i ne davanje pomoći onima koji
žele da je podcijene.

Radovan Karadžić konačno iza rešetaka		

Piše Sabit Hrustić

UHAPŠEN UTEMELJITELJ
I PRVI PREDSJEDNIK
REPUBLIKE SRPSKE
Više od četvrt miliona ljudi ubijeno je u
vrijeme dok je životom i smrću gospodario Radovan
Karadžić. Protjerano je ili raseljeno više od milion
i pol ljudi. Srušeno je hiljadu vjerskih objekata,
desetine hiljada porodičnih kuća. Ubijeni su čitavi
gradovi. Za ovakve zločine optuženo je ili osuđeno
tek stotinjak zlotvora. Svi drugi su danas u janjećoj
odori, oni su europski partneri, krojači
(dez)integracijskih puteva BiH.

R

adovan Karadžić je 21. jula
2008. godine uhapšen u
centru Beograda, obrastao u
sijedu dugu bradu i kosu, sa
ukradenim identitetom od izvjesnog
Dragana Dabića. Iako se u proteklih
dvanaest godina nagađalo kako se
Karadžić nalazi u Rusiji, ili da se poput
svog prethodnika, četničkog vođe
Draže Mihajlovića, nalazi u šumama
Istočne Bosne, Crne Gore ili Južne
Srbije, gdje ga čuva dobro naoružana
jedinica četnika, najtraženiji ratni
zločinac na svijetu Radovan Karadžić,
vodio je aktivan društveni život,
baveći se alternativnom medicinom,
održavajući čak i svoja predavanja.
Viđan je po kafanama, slušao je sam
legende o sebi, i to legende koje je ispredalo zločinima kontaminirano srpsko društvo.
Njegovo hapšenje trinaest godina
poslije Srebrenice i šesnaest poslije
Bijeljine, Zvornika, Keraterma, Kozarca, Brčkog, Bratunca, Sarajeva...
iako će ostaviti dozu satisfakcije
žrtvama, neće producirati onaj efekat
koji se očekivalo da će napraviti njegov odlazak u Hag. U procjepu između
1992. i 2008. godine, ideje Radovana
Karadžića u velikom procentu su realizirane. Mada osuđen od cijeloga
svijeta, i ucijenjen od Amerike na
pet miliona dolara, Radovan Karadžić
mirne duše (ako uopće ima dušu)
može kazati kako je svoju misiju
završio. Njegovo čedo Republika Srp-

ska nikada nije bila jača, čak ni 1995.
godine, kada je angažirajući svoje
vojne i policijske strukture pregazila
Srebrenicu, ostavivši 8.600 ljudi bez
života i desetine hiljada drugih bez
budućnosti, snova, članova najuže
porodice. Entitet koji je kao nagradu
za genocid i zločine u Daytonu dobio
Radovan Karadžić i ostavio u amanet
Srbima, nikada u svojoj povijesti nije
bio bliži odcjepljenju.
Ratni zločinci, nekadašnji Karadžićevi
prijatelji, i do danas dosljedni sljedbenici raspoređeni su i inkorporirani
u sve državne i društvene strukture
u zemlji, tako da Bosna i Hercegovina ne može napraviti korak da bi se
udaljila od mračne prošlosti, koju su
u zajedničke institucije i zajedničku
budućnost zemlje unijeli zločinci, koji
idu Karadžićevom transferzalom zla.
Više od četvrt miliona ljudi ubijeno
je u vrijeme dok je životom i smrću
gospodario Radovan Karadžić. Protjerano je ili raseljeno više od milion
i pol ljudi. Srušeno je hiljadu vjerskih
objekata, desetine hiljada porodičnih
kuća. Ubijeni su čitavi gradovi. Za
ovakve zločine optuženo je ili osuđeno
tek stotinjak zlotvora. Svi drugi su danas u janjećoj odori, oni su europski
partneri, krojači (dez)integracijskih
puteva BiH.
Radovan Karadžić je uradio svoj posao. Trgovina historijski važnim ljudima, koja je imanentna beogradskom
režimu kroz višestoljetnu povijest,
uzrokom je isporučivanja
Karadžića
Hagu.
Na
način kako su se odrekli
Slobodana Miloševića, u
Beogradu su odlučili da
se odreknu i Karadžića.
Miloševićevo
(ne)djelo
i danas živi. Svi pokrenuti ratovi, rasturene
porodice i promijenjena
demografska slika, kao
priprema za nove ratove u budućnosti, koji

bi trebali konačno konstituirati Veliku Srbiju (ma koliko mala ona bila)
ostali su iza Miloševića i Karadžića.
Odlaskom Miloševića u Hag Srbija koja je pokretala te ratove ništa
nije izgubila – samo je pokazala kooperativnost i dobila međunarodne
poene, koji su joj puhnuli u jedra
vjetrove kredita, integracija i oprosta.
Odlaskom u Hag Radovana Karadžića
na dobitku su prije svega Republika
Srpska, koja se zvanično ograđuje od
Karadžića i naravno Srbija, koja ga je
uhapsila i pokazala da on navodno ne
pripada njoj, bez obzira što ga je više
od decenije čuvala u svome srcu.
Međunarodnoj zajednici je to sasvim
dovoljno, jer više ne želi i nema snage
baviti se Balkanom, na način kako je
to činila devedesetih godina prošloga
stoljeća. Novi svjetski poredak ostavio

nut zbog počinjene krivice. U slučaju
rata u Bosni posljedica ratnih zločina
i genocida su stotine hiljada izbjeglih i raseljenih koji se do danas nisu
vratili na svoja ognjišta, posljedica je
Republika Srpska kojom su zločinci
nagrađeni, kao sigurnim utočištem
od svjetske pravde (ako ona nakon
Bosne i postoji). A Republiku Srpsku
niko ko to može učiniti ne kani ugasiti.
Ona će, ako BiH ikada uđe u Evropsku
uniju, unijeti u ovu porodicu hiljade
nekažnjenih zločinaca. Valjda je to
Evropi potrebno, za eventualno zadovoljenje interesa u budućnosti.
Stoga, odlazak Radovana Karadžića
u Hag neće promijeniti mnogo. Neće
donijeti odgovore na pitanja na koja
ni do sada nismo znali odgovoriti. Ali
ipak smo sretni što je zločinac tamo
gdje pripada. Historija je često pros-

je svoje posljedice. Stoga se može realno očekivati da optužnica sa kojom
je Karadžić odveden u Hag bude reducirana samo na Srebrenicu. Ukoliko
ona ostane obima kojega je bila bit
će dokazan genocid i u drugim gradovima Bosne i Hercegovine kao što je
dokazan u Srebrenici, a to će polučiti
određene posljedice, promijenit će
karakter rata, zaustaviti Srbiju na evropskom putu dokazavši da je agresor
u BiH. Sudska praksa u svijetu temelji
se na ključnom pravilu da posljedice
krivičnog djela moraju biti podvrgnute
ispravljanju ili poništavanju, ukoliko
je to moguće povratku na pređašnje
stanje, jer sudski postupak je i pokre-

titutka, ali ona će zabilježiti da je na
Balkanu zločin genocida nagrađen, da
su miroljubivi i slobodni građani jedne
zemlje izgubili bitku, da je pravda
pogažena i da je to bio jedan od osnovnih preduslova da se novi ratovi i
novi zločini događaju. Možemo svakako stvari gledati i sa druge strane:
BiH formalno je ostala cjelovita zemlja, protjerani se polako vraćaju, rat je
stao, brojni zločinci su iza rešetaka...
Utjeha na jednoj strani i realnost na
drugoj, dok iščekujemo šta će donijeti
suđenje zločincu Radovanu Karadžiću,
utemeljitelju i prvom predsjedniku
Republike Srpske.

Znanstvenik ekspert za Balkan tvrdi kako je osoblje američkog
State Departmenta obznanilo da je Holbrooke, pod pritiskom, obećao
slobodu vođi bosanskih Srba

AMERIKANCI OBEĆALI
DA NEĆE UHAPSITI
KARADŽIĆA?!
Piše: Nidžara Ahmetašević,
(Balkan Investigative Reporting Network)

Senator Joseph Biden:
Vojska koja je djelovala po
Karadžićevim naređenjima
izvršila je neke od
najgnusnijih nedjela u
Evropi nakon Holokausta

OČEKUJEMO
HAPŠENJE
RATKA
MLADIĆA

Bivši izaslanik SAD-a u Bosni i Hercegovini, Richard
Holbrooke, sklopio je nezvanični sporazum sa Radovanom
Karadžićem, garantirajući mu slobodu, otkriva stručnjak
govoreći za Balkan Insight.
Charles Ingrao, američki profesor historije, koji se
nalazi na čelu dokumentacijske grupe koja se bavi
istraživanjem balkanskih ratova, kazao je za Balkan
Insight da je Holbrooke “obećao Karadžiću da neće
biti uhapšen ukoliko se povuče iz političkog života”.
Ingrao tvrdi kako je Holbrooke, putem posrednika,
sklopio dogovor sa bivšim vođom bosanskih Srba
kako bi ga uklonio sa političke scene Republike Srpske (RS).
On je upozorio kako je ipak postojalo malo izgleda
da će se pojaviti neki pisani dokaz o tom sporazumu. “Holbrooke nije glup”, rekao je Ingrao. “Nema
pisanih tragova o tome.”
Ingrao tvrdi kako je ovu informaciju dobio od nezavisnih izvora u američkom State Departmentu, čija
imena nije mogao otkriti. “Ne možemo objaviti
njihov identitet, s obzirom da su još uvijek vrlo
aktivni, te bi se to, u nekim slučajevima, moglo
odraziti na njihove karijere”, rekao je. Ingrao kaže
kako Holbrooke nije imao drugog izbora osim da
Karadžiću ponudi značajne ustupke u vezi s njegovom budućom slobodom.
“Visokopozicionirani zvaničnik State Departmenta,
koji dobro poznaje Holbrookeove aktivnosti, potvrdio je da je ambasador Holbrooke dao Karadžiću
čvrsto obećanje da neće biti uhapšen, a to je ustupak o kome zna i nekoliko drugih zvaničnika iz State
Departmenta, koji o tome nisu do sada govorili”,
rekao je on.
“Pentagon, uz podršku (tadašnjeg predsjednika
Billa) Clintona, predstavio je Holbrookeu, kao već
‘gotovu stvar’, obećanje kako američke snage neće
hvatati haške optuženike”, nastavio je on.
Izjave koje je dao Ingrao dolaze nakon što je
Međunarodni krivični sud za bivšu Jugoslaviju
(MKSJ) objavio Karadžićevo pismo u kome se on
poziva na sporazum postignut sa Holbrookeom
1996. godine. Prema onome što je Karadžić napisao
u tom pismu, Holbrooke je obećao vođi bosanskih
Srba da ga neće tražiti ili uhapsiti ukoliko se povuče
sa političke scene i iz javnoga života. Holbrooke je
kategorično odbio Karadžićeve tvrdnje da mu je
obećao da neće biti uhapšen u zamjenu za njegovo
povlačenje iz javnog života.
“Pregovarao sam o vrlo teškom sporazumu. On je
morao smjesta istupiti sa pozicije predsjednika srpskog dijela Bosne i šefa svoje stranke. I on je to
uradio”, kazao je Holbrooke u intervjuu za CNN.
“Kada je nestao, on je objavio tu dezinformaciju
tvrdeći da sam se s njim dogovorio da ga nećemo
krivično goniti ukoliko nestane. To je bila potpuno
netačna izjava”, dodao je Holbrooke.
Američki je State Department također odbacio
navode kako je Holbrooke postigao sporazum kojim
Karadžiću obećava slobodu. “Ambasador Holbrooke
i mi smo u više navrata jasno rekli kako sa Radovanom Karadžićem nije nikada postignut nikakav
sporazum kojim bi on dobio imunitet od krivičnog
gonjenja ili hapšenja”, piše u izjavi objavljenoj 31.
jula.
“Nikakva obećanja kojima bi se garantirao Karadžićev
imunitet nisu ponuđena u zamjenu (za njegovo
povlačenje)”, kaže se u izjavi. Navodi o sporazumu
između Holbrookea i Karadžića prvi su se put po-

Richard Holbrooke
javili u bh. sedmičniku Slobodna Bosna prije nekoliko godina. Tada je u sedmičniku spomenuto kako
je jedan od izvora ove informacije bio Aleksa Buha,
ministar inostranih poslova u Karadžićevoj vladi,
koji ga je 1996. zamijenio na mjestu lidera Srpske
demokratske stranke (SDS).
Buha je tvrdio kako je znao za taj sporazum, i kako
je čak posjedovao i kopiju pisanog sporazuma, iako
sedmičniku nije dao dokaz o posjedovanju iste.
Ingrao se nalazi na čelu američkog ogranka “Inicijative znanstvenika”, programa pri Američkom institutu za mir koji uključuje oko 300 znanstvenika
iz cijeloga svijeta koji rade na utvrđivanju činjenica
o padu Jugoslavije. Bivši komandant NATO snaga u
BiH 1995. i 1996. godine, general William Nash, u
međuvremenu je izjavio za svjetsku mrežu Radio
Holandije kako “nikakva posebna naređenja nisu
izdata za hapšenje osumnjičenih za ratne zločine –
Radovana Karadžića i generala Ratka Mladića”.
Dodao je: “Strahovalo se kako bi to destabiliziralo
situaciju nakon Dejtonskog mirovnog sporazuma.” Holbrooke je poslan u Beograd sredinom jula
1996. kako bi pregovarao o povlačenju Karadžića i
tadašnjeg srbijanskog vođe Slobodana Miloševića. U
to vrijeme mediji su izvijestili kako se, nakon deset
sati pregovora, Holbrooke pojavio pred novinarima
pobjedonosno tvrdeći kako je sporazum postignut.
“Od ovoga jutra Karadžić više nije predsjednik Republike Srpske”, navodno je rekao Holbrooke.
Ingrao kaže kako je bilo vrijeme da se otkrije cijela
istina o ovome. On tvrdi da, kao američki direktor
“Inicijative znanstvenika”, osjeća “posebnu obavezu da osigura da će Vlada SAD-a preuzeti svoj
dio odgovornosti za dešavanja u BiH”. Znanstvenici primjećuju kako NATO snage, za vrijeme svog
18-mjesečnog mandata u Bosni i Hercegovini, nisu
uhapsile niti jednog optuženika za ratne zločine.
MKSJ je Karadžića tražio zbog genocida, saučesništva
u genocidu i zločina protiv čovječnosti. Sud još uvijek zahtijeva hapšenje i izručenje dvojice vodećih
srpskih osumnjičenika – bivšeg vojnog lidera bosanskih Srba, Ratka Mladića, i bivšeg vođu Srba u
Hrvatskoj, Gorana Hadžića.

Predsjedavajući Komiteta za vanjske
poslove Američkog Senata i ovogodišnji
dobitnik nagrade “Srebrenica 1995” Senator Joseph Biden izdao je saopćenje povodom hapšenja Radovana Karadžića u kome
se između ostaloga kaže:
«Nadam se da će hapšenje Radovana Karadžića i suđenje koje slijedi biti
prekretnica u naporu da se uspostavi mir
i pomirenje među narodima na Balkanu.
Vojska koja je djelovala po Karadžićevim
naređenjima izvršila je neke od najgnusnijih nedjela u Evropi nakon Holokausta. Njegovo hapšenje neće vratiti nazad
hiljade nenaoružanih muškaraca i dječaka
likvidiranih u Srebrenici niti će umanjiti
patnju kroz koju su prošli građani Sarajeva
tokom opsade, ali će dovesti zločince korak bliže pravdi i pomoći Srbiji na putu ka
prosperitetnoj budućnosti, kao dijelu euroatlantske zajednice. Hapšenjem Karadžića,
jedino što još stoji između Srbije i punog
poštovanja međunarodne zajednice jeste
neuspjeh u hapšenju Ratka Mladića. Nadam se da će slična vijest i u vezi Mladića
uskoro uslijediti».
Svojim saopćenjem također se oglasio
kongresmen Steney Hoyer. Donosimo
fragmente njegovog obraćanja javnosti:
«Početkom devedesetih, mnogi su od nas
u Američkom kongresu razumjeli stvarnu
prirodu sukoba u Bosni, agresiju, i tražili
smo ne samo odlučnu akciju da se zaustave
zločini već i da se odgovorni dovedu pred
lice pravde. Uprkos neodlučnosti i ponekad
otvorenom protivljenju nekih, uspjeli smo
ipak zaustavili sukob i uspostavili neophodni presedan formiranjem prvog Tribunala za
ratne zločine poslije Drugog Svjetskog rata.
Hapšenje i suđenje optuženim za ratne
zločine, zločine protiv čovječnosti i genocid je faktor koji utječe na naše odnose sa
Srbijom i drugim državama. Očekujem da
čujem Karadžićeva objašnjenja za njegova
(ne)djela ali ne više pred TV kamerama
već pred sudijama u Hagu. Nadam se da
će njegovo hapšenje i suđenje doprinijeti
pravdi, bosanskim žrtvama i da će Srbi
u cjelini odbiti nacionalističku ostavštinu
Slobodana Miloševića. Ovo će doprinijeti
napredovanju Bosne i Hercegovine i Srbije
ka europskim integracijama».

IABNA HADŽDŽ
2008/1429. h. g.
IABNIN Ured za hadždž ove godine nudi hadžijama sljedeći program:
• Polazak iz New Yorka (JFK) u nedjelju, 23. novembra 2008. godine u
6:30 PM za Kairo, zatim za Džeddu,
• Boravak u MEKKI u hotelu “GRAND ZAMZAM” (5 zvjezdica), preko puta
Haremi-šerifa, 5 noći, 4 osobe po sobi; (Postoji opcija za 2 ili 3 osobe po
sobi),
• Boravak u MEDINI u hotelu “DALLAH TAIBAH” (4A zvjezdice), 6 noći,
• Obezbijeđena dva obroka dnevno u hotelskim restoranima (open buffet),
• Boravak na Mini i Arefatu u privatnim šatorima sa rashladnim uređajima
uz serviranje hrane, i napitaka,
• Posjeta historijskim mjestima u Mekki i Medini,
• Povratak u New York (JFK) 13. decembra 2008. godine u 3:30 PM.

CIJENA ARANŽMANA JE USD 6350.00 / CAD 6350.00
• Za hadž taksu (oko $275.00) treba kupiti Money order (nije uračunato u
cijenu),
• Avionske karte do New Yorka i nazad obezbjeđuje Agencija, uz doplatu.
Za dobijanje vize potrebno je:
• Pasoš čija je važnost duža od šest mjeseci računajući dan putovanja,
• Ljekarska potvrda o vakcinaciji protiv meningitisa,
• Za starije od 65 godina, potvrda od ljekara da je zdravstveno sposoban
za napore hadždža a preporučuje se pratilac,
• Za žene mlađe od 45 godina, obavezan je mahrem-pratilac,
• Kopija Zelene karte (Green Card) za one koji nemaju američki pasoš,
• Četiri fotografije pasoškog formata, na bijeloj pozadini,
• Depozit od $ 2000.00 naznačen na “HAMZAH TRAVEL&TOURS”.
• Krajnji rok za rezervacije i prijave je početak Ramazana.
• Rezervacije se vrše slanjem depozita.
Sve poslati poštom na adresu:
Ismet Zejnelović
1185 Laurel Cove Dr. Snellville, GA 30078
Informacije na telefone: 678-614-3999, 770-978-4603, 404-642-3893
E-mail: ismetef55@yahoo.com

Slab odziv dijaspore za glasanje na Općinskim izborima
pokazatelj odnosa prema BiH

IZ DIJASPORE REGISTRIRANO
SAMO 35.000 GLASAČA
-Ovi rezultati pokazuju žalosnu
sliku odnosa nas u dijaspori prema Matici zemlji, ali i nemaran
odnos bh. vlasti prema njenoj
dijaspori, kazala je Senada SoftićTelalović.
Za općinske Izbore u Bosni i Hercegovini registrirano je samo 35.000 glasača iz Dijaspore. Procjene
govore da se u ovom trenutku širom svijeta nalazi
oko 1,3 miliona bosanskohercegovačkih građana,
od kojih je njih oko 700.000 sa pravom glasa. Predsjednica Svjetskog Saveza dijaspore BiH (SSDBiH)
Senada Softić-Telalović istakla je nakon objavljivanja ovih podatak za medije u BiH da je brojka od
35.000 registriranih bh. glasača iz Dijaspore sramotna, ali da je ona i pokazatelj odnosa Bosanaca
i Hercegovaca u Dijaspori prema Matici zemlji, ali i
bh. vlasti prema toj Dijaspori.
-Donekle smo razočarani konačnim rezultatima i brojem registriranih glasača iz Dijaspore
za predstojeće lokalne izbore, ali ipak želim da
istaknem da je postignut bar mali napredak u odnosu na izbore 2006. godine. Ovi rezultati pokazuju
žalosnu sliku odnosa nas u dijaspori prema Matici
zemlji, ali i nemaran odnos bh. vlasti prema njenoj
dijaspori”, kazala je ona.
Softić - Telalović je naglasila da je Odbor SSDBiH
učinio sve što je u njihovoj moći da animira i pozove
bh. ljude u dijaspori da se registriraju za izbore ali
“očito da nismo postigli željene rezultate”.
-No, i s ovom konačnom brojkom smo zadovoljni
nakon vrlo lošeg odziva tokom prvih sedmica registracije i vjerujemo da su naši naknadni pozivi i
apeli, zajedno s bh. medijima, urodili plodom, te je
konačna cifra ipak pozitivnija nego što su nam prvi
rezultati najavljivali”, kazala je ona.
Prema mišljenju predsjednice SSDBiH, glavni razlog
za slab odziv za glasanje na izborima je nezainteresiranost bh. Dijaspore, a i građana BiH u cjelini
za politiku i političare koji su trenutno na vlasti.
-Mi kao društvo treba da se zamislimo nad našom
sudbinom i budućnosti ako i ubuduće budemo ovako razmišljali. Neizlazak na izbore je glas protiv
BiH i glas za one koji rade na njenom ignoriranju i
rušenju, smatra ona.
Kao razlog slabom odzivu navodi i činjenicu da se
ljudi iz dijaspore moraju svaki put registrirati za izbore, te da je i rok za registraciju bio izuzetno kratak. Ona ističe da je taj rok morao biti do početka
septembra i kaže da bi to pomoglo da se veći broj
bh. građana u dijaspori registrira uzimajući, kaže
ona, u obzir da su mnogi od njih mogli lična dokumenta regulirati tokom ljetnog boravka u BiH.
U Svjetskom savezu BH dijaspore smatraju da je

Centralna izborna komisija (CIK) učinila izvjesne
pomake u pogledu načina registracije glasača iz Dijaspore i napore predstavnika CIK-a i njenog predsjednika Suada Aranutovića da animiraju bh. Dijasporu za registraciju na općinskim izborima u BiH.
-Sigurna sam da je i njima žao što nismo uspjeli
ostvariti bolje rezultate, ali su ti rezultati ipak bolji
od prethodnih izbora. Sigurna sam da će, našim
zajedničkim radom, opći izbori 2010. godine biti
mnogo uspješniji jer naša akcija za opće izbore
počet će odmah nakon 5. oktobra. Neka nam ovo
bude lekcija iz koje smo dobili tanku dvojku, a već
za 2010. godinu pripremamo se za “vrlo dobar” uspjeh”, ističe ona.
Način da se stvari okrenu nabolje na narednim
izborima Softić- Telalović vidi i u obostranom
zajedničkom radu ljudi u dijaspori i bh. vlasti koje
“ne mogu i ne smiju da sjede skrštenih ruku i čekaju
da im potencijalni glasači dođu na koljena”.
Softić-Telalović ističe da je nije iznenadio mali broj
prijavljenih za glasanje u diplomatsko-konzularnim
predstavništvima i navodi da je on “odraz rada i
odnosa bh. diplomatije prema bh. dijaspori”.
-Naše ambasade i konzulati ne rade ništa da budu
dio bh. dijaspore i nemaju gotovo nikakvu vezu s
udruženjima naših ljudi u dijaspori. Većina naših
DKP-ova je u gradovima u kojima je zanemarljivo
mali broj bh. ljudi (SAD, Kanade i Australije)”, kaže
ona.

DVA MILIONA ZA POVRATAK
Federalno ministarstvo raseljenih osoba i izbjeglica
krenulo je u realizaciju projekata izgradnje infrastrukture u općinama Srebrenica, Vlasenica, Vukosavlje i Bosanski Brod. U okviru osmišljene strategije
pomoći povratnicima u ovim općinama u Republici
Srpskoj, Vlada Federacije planirala je provesti rekonstrukciju dijelova mjesnih puteva te na opravku
društvenih domova. Federalni resorni ministar Edin
Mušić nakon potpisivanja ugovora sa izvođačima
radova kazao je da će Ministarstvo za ove projekte

DO ZIME BIT
ĆE SAGRAĐENA
KUPOLA
FERHADIJE
Poglavar Islamske zajednice
u BiH reisu-l-ulema Mustafa Cerić,
prvi put nakon 15 godina, predvodio je početkom ovoga mjeseca
vjerski obred na temeljima džamije
Ferhadija u Banjoj Luci koja se
obnavlja. Reis Cerić je ovaj dan
nazvao praznikom, a zajedno je s
banjalučkim muftijom Edhemom
Čamdžićem izrazio je nadu da će
uskoro biti organizirana i
donatorska večera za završetak
obnove Ferhadije.

Rekonstrukcija puteva i društvenih domova u povratničkim mjestima

Federalni resorni ministar Edin
Mušić nakon potpisivanja
ugovora sa izvođačima radova
kazao je da će Ministarstvo za ove
projekte izdvojiti 1.906.518 KM.

Nakon 15 godina prvi vjerski
obred na temeljima banjalučke
džamije

izdvojiti 1.906.518 KM. Za
rekonstrukciju dionice puta
Podosmače - Osmače u
općini Srebrenica poslove
je dobila firma GPI d.o.o
Konjic. Posao asfaltiranja
dionice puta Rakita - Kamenjak u općini Vlasenica
povjeren je firmi “Zvornik
putevi” iz Zvornika. Rekonstrukciju Društvenog doma
u Mjesnoj zajednici Gradina, također u vlaseničkoj općini, radit će “Polet
Srebrenica” d.o.o Ilijaš, a ova firma će izvršiti i rekonstrukciju Društvenog doma u Kolibama, u općini
Bosanski Brod, dok će zgradu Društvenog doma u
Jakešu, u općini Vukosavlje, provesti firma “Almy
transport” d.o.o Zenica.

Vjerski život muslimana u Republici Srpskoj, čini
se, iz dana u dan dobija nove dimenzije – Bošnjaci
su se izborili za slobodu vjere, pokrenuli su obnovu porušenih vjerskih objekata i djelovanje
džemata u povratničkim mjestima. Još samo
prije nekoliko godina na temeljima džamije Ferhadija u Banja Luci ubijani su ljudi, u prisustvu
policije i pripadnika međunarodnih snaga, napadani su civili koji su pohodili ruševine ovoga
objekta, a već sada je izvjesno da bi banjalučka
ljepotica do kraja godine mogla biti u većem dijelu obnovljena. Poglavar Islamske zajednice u
BiH reisu-l-ulema Mustafa Cerić, prvi put nakon
15 godina, predvodio je početkom ovoga mjeseca vjerski obred na temeljima džamije Ferhadija u Banjoj Luci koja se obnavlja. Reis Cerić
je ovaj dan nazvao praznikom, a zajedno je s
banjalučkim muftijom Edhemom Čamdžićem izrazio je nadu da će uskoro biti organizirana i donatorska večera za završetak obnove Ferhadije.
Muftija Čamdžić je kazao da očekuje da će
ova džamija do zime biti sazidana do kupole.
Govoreći o pomoći koja dolazi za gradnju Ferhadije, Čamdžić je pomenuo i da je Grad Banja
Luka prije petneasetak dana dao finansijsku
podršku od 50.000 KM Medžilisu islamske zajednice Banja Luka: -To je veoma lijepa poruka
i nadam se da će ih biti i naredne godine, dodao
je banjalučki muftija.
Reis Cerić je kazao da je zadovoljan dinamikom
i kvalitom radova na obnovi Ferhadije, ali je
izrazio očekivanje da će preostale porušene
džamije u Banjoj Luci biti obnovljene: -Ovo je
provjera koliko smo zadnjih godina radili na
miru i pomirenju uz, naravno, sve ono što svako
od nas pamti, rekao je poglavar Islamske zajednice.
Džamija Ferhadija djelomično je bila uništena
ekplozivom detoniranim 7. maja 1993. godine
od srpskih nacionalista. Nakon prvog rušenja,
vlasti RS-a su organizovale potpuno rušenje
i čišćenje terena na kojem se nalazio cjelokupni kompleks džamije. Ostaci ruševina su
odvezeni na gradsku deponiju. Kratko nakon
rušenja Ferhadije srušena je i obližnja sahatkula. Podsjetimo, da su sljedećeg dana porušeni
i ostaci Ferhadije, a ostali su bez odgovora svi
apeli zvaničnika Islamske zajednice tadašnjem
gradonačelniku Banje Luke Predragu Radiću da
preostali fragmenti džamije ne budu bačeni na
gradsko smetlište. Ferhadija je izgrađena 1579.
godine u klasičnom otomanskom stilu i predstavlja jedno od najuspješnijih arhitektonskih
ostvarenja bosanske arhitekture 16 stoljeća.

Ciljevi Evrope i NATO-a na Balkanu

Locirani u srcu bosanske zajednice!

LEMAY INTERNAL MEDICINE

DOBRO IZREŽIRANA
(TEMPIRANA) AKCIJA

Piše: Mr. Haris Alibašić

Treba li vam klinika do koje možete doæi za
nekoliko minuta i gdje svoje zdravstvene
probleme možete opisati na bosanskom
jeziku?
Trebate li doktore koji æe pristupiti vašem
problemu kao svom vlastitom?
Nazovite nas: 314-543-5984
i na bosanskom jeziku
Zakažite apointment.

LEMAY INTERNAL MEDICINE
Moderna medicina.
Tretman sa razumijevanjem.
Josef Wood,
doktor medicine

Emir Keriæ,
doktor medicine

Residency:
St. John’s Mercy,
St. Louis

Residency:
SLU Hospital
Forest Park Hospital

Medicinski Fakultet
University of Illinois

Medicinski Fakultet
Univerzitet u
Banja Luci

2900 Lemay Ferry Road Suite 208
St. Louis, MO 63125
314-543-5984

Designed by the Bosnian Media Group

Beogradu i Srbiji se šalju pohvale iz svih centara
moći u svijetu za dovitljivost i hrabrost jel’ su uhapsili zločinca koji se tako vješto skrivao već 13 godina. Europska Unija napokon može reci da je Srbija krenula pravim putem, zadovoljavajući uvjete
pomalo da se priključe EU, što EU daje izgovor za
nastavak pregovora o priključenju Srbije EU.
Sve vijesti na Balkanu i šire u svijetu
su prenijele informacije kako se Radovan Karadžić krio pod imenom Dragan Dabić, te da je imao dugu bradu,
te kako ga je bilo teško prepoznati sa
fotografija iz ranijeg perioda. Oprostite mi na mojoj sumnjičavosti, ali tu
nešto ne štima. Prije svega, ovo je sve
sasvim dobro isplanirana akcija, koordinirana do tančina, kako bi se zadovoljili planovi i ciljevi koji idu mnogo
dalje od samog Karadžića. Ne treba
zaboraviti da su tajne službe iz Srbije,
i iz drugih zemalja koje imaju interesa
na Balkanu sposobne da izrežiraju
jednu ovako uspješnu akciju.
Svi raniji pokušaji SFOR-a, EUFOR-a
i inih stranih vojnih, obavještajnih,
policijskih službi u Bosni i Hercegovini su se svodile na to da se traga
za Radovanom Karadžićem negdje
u Republici Srpskoj, manjem, ratom
stvorenom entitetu u BiH. Najednom,
sasvim slučajno, našli su bjegunca
koji se skrivao već 13 godina i to gdje
drugdje nego u Beogradu. Sve je ovo
jako dobro izrežirano kako bi se zadovoljili viši ciljevi Europe, zapadnih sila
i NATO-a na Balkanu.
Naravno, to je dalo povoda premijeru RS Miloradu Dodiku da kaže da su
pritisci na vladu Republike Srpske bili
nepotrebni u vezi izručivanja Radovana Karadžića. Dakle, ovim se pokušava
skinuti odgovornost sa Republike Srpske za odgovornost skrivanja ratnih
zločinaca. Dodik je izjavio da “Vlada
RS hapšenje Karadžića vidi kao jednu od posljednjih koraka koji ispunjavaju obavezu prema Haškom tribunalu (ICTY) i procesuiranje svih onih
optuženih za ratne zločine.”
Beogradu i Srbiji se šalju pohvale iz
svih centara moći u svijetu za dovitljivost i hrabrost jel’ su uhapsili zločinca
koji se tako vješto skrivao već 13 godina. Europska Unija napokon može
reci da je Srbija krenula pravim putem,
zadovoljavajući uvjete pomalo da se

priključe EU, što EU daje izgovor za
nastavak pregovora o priključenju Srbije EU. To se da vidjeti po izjavama
bivšeg Visokog predstavnika za Bosnu
i Hercegovinu, Wolfganga Petriča kako

je Beograd “hapšenjem Karadžića
Beograd je uklonio veliku ciglu u zidu
koji je dijeli od EU” te izjavama holandskih predstavnika vlasti kako su
oni insistirali da Srbija uhapsi ratne
zločince prije bilo kakvog potpisivanja
sporazuma između EU i Srbije. Sudeći
po pojedinima reakcijama u Srbiji, odluka vlade da uhapsi Karadžića nema
podršku većine u Srbiji. Dugoročno,
stabilna Srbija je svakako u interesu
Europi i Bosni i Hercegovini. Također
dokazi o zločinima i presuda protiv Karadžića, te eventualno Ratka
Mladića, će otvoriti vrata BiH za ponovno ujedinjenje i ukidanje entiteta.
Možda se Karadžić krio u Srbiji cijelo
vrijeme, a možda i nije. Zna se da je
njegovo hapšenje je dobro tempirano
kako bi se rješavala druga pitanja:
priključivanje Srbije EU, zadovoljavanje zahtjeva SAD za izručenje ratnih
zločinaca od strane Srbije, rješavanje
pitanja Kosova i Balkana u cjelini i
testiranje nove vlade Srbije. Istina
će ugledati svjetlo dana jednog dana,
prije ili kasnije. Za nadati se je da će
srpska vlada uskoro uhapsiti Ratka
Mladića i ostale ratne zločince i predati ih međunarodnom sudu za ratne
zločine.

15. august 2008.

Željko Komšić na blogu

“JA BIH PRVI DIGAO RUKU
ZA UKIDANJE ENTITETA”

Američki Kongres obilježio
13. godišnjicu pada Žepe

ODANA POČAST
STRADALIM
CIVILIMA

Kongresmen Christopher
Smith: Žepa je prije rata bila
selo izuzetne prirodne ljepote.
Tri hiljade ljudi je živjelo tamo
i 750 djece je pohađalo osnovnu školu. Danas je to selo
spomenik zločinačkoj historiji
etničkog čišćenja; samo 500
povratnika živi tamo dok je
većina njih nezaposlena.

Najpoznatiji bosanskohercegovački bloger i član
Predsjedništva Bosne i Hercegovine Željko Komšić
u današnjem postu na svom blogu osvrnuo se na
neka od aktuelnih dešavanja u našoj zemlji. Komšić
je napisao da bi on sutra prvi digao ruku za ukidanje
Republike Srpske ali i Federacije BiH i to iz, kako on
kaže, hiljadu razloga. “Međutim, jedno su moj lični
stav i želja, a drugo je šta je realno moguće. Sa
sadašnjim sastavom Parlamenta BiH nisu moguće

nikakve ustavne promjene, bilo koje vrste. Neko
možda voli da čuje slatka i nemoguća obećanja,
neko možda voli da ga neko slaže po sto puta, ali
ja samo pričam ono što je realno moguće, ma koliko to nekome bilo drago ili krivo. Sasvim je druga
stvar šta bih ja volio – BiH bez entiteta! Za sada
nema dovoljno ruku u Parlamentu BiH koji bi glasali
za promjene, kako Ustava, tako i unutrašnje organizacije BiH”, napisao je Komšić.

POZIV DIJASPORI NA
DJELOVANJE
Danas kada Bosna i Hercegovina prolazi kroz tranzicijske procese euroatlanskih integracija istovremeno se suočavajući sa posljedicama genocida i agresije smatramo kako je prisustvo i aktivna uključenost američke administracije u ovim procesima od presudnog značaja. Da bi se ovo
prisustvo održalo i intenziviralo neophodan je angažman i BiH dijaspore u SAD-u.
Stoga, pozivamo cjelokupnu BiH dijasporu u SAD-u da se aktivno uključi u proces lobiranja,
prvenstveno za svoje interese kao američki građani, a time indirektno i za prosperitet Bosne i
Hercegovine. Također apelujemo na sve “lokalne” i “krovne” organizacije u dijaspori da svoju
energiju usmjere na proširenje Kluba kongresmena prijatelja BiH (Bosnian Caucus) kako bi Rezolucija o ustavnim promjenama u BiH, koja je trenutno u proceduri Američkog kongresa, dobila veću podršku. Ovo su procesi i dokumenti sa trajnim značenjem i mogu imati dalekosežne
posljedice na procese u BiH.
Pozivamo sve organizacije da daju šansu mladim ljudima i studentima jer su oni najbolje obučeni
da zastupaju interese dijaspore pred vlastima u SAD i pred nevladinm organizacijama. Jedino
zajedničkim i proaktivnim djelovanjem možemo osigurati potpunu pozornost američke administracije i tako pomoći našoj Bosni i Hercegovini. Pridružite nam se kako bi se glas Bosne još
jače čuo u svjetskoj političkoj metropoli, Washington DC-u.
BAACBH, Washington, DC

Kongresmen
Christopher Smith iz savezne
države
New
Jersey,
kopredsjedavajući
Kluba prijatelja BiH u
Američkom
kongresu, dao je 25. jula
2008. godine Izjavu u
Predstavničkom
domu
Američkog
kongresa
povodom 13. godišnjice
pada Žepe.
Gospođo predsjedavajuća, na današnji dan, jula
1995. godine, Vojska Republike Srpske zauzela
je Žepu, jednu od šest “zaštićenih zona” UN-a
tokom rata u Bosni i Hercegovini u periodu od
1992. do 1995. godine. Pad Žepe dogodio se
dvije sedmice nakon što su snage UN-a prepustile “zaštićenu zonu” Srebrenica toj istoj
vojsci koja je izvršila genocid masakrirajuci
8.000 bošnjačkih muškaraca i dječaka i silovanjem nepoznatog broja bošnjačkih žena.
Gospođo predsjedavajuća, Žepa je prije rata bila
selo izuzetne prirodne ljepote. Tri hiljade ljudi je
živjelo tamo i 750 djece je pohađalo osnovnu
školu. Danas je to selo spomenik zločinačkoj
historiji etničkog čišćenja; samo 500 povratnika
živi tamo dok je većina njih nezaposlena.
Jedanaestog jula ove godine, stotine diplomata i članova međunarodne zajednice obilježilo
je zajedno sa hiljadama ožalošćenih Bosanaca 13. godišnjicu pada Srebrenice. Gospođo
predsjedavajuća, sjetimo se i obilježimo 25. juli
sa istom počašću odajući počast žrtvama Žepe.
Podijelimo među sobom bolna sjećanja na užas
koji je zadesio Žepu prije 13 godina i ne zaboravimo da će samo pravda i demokratija voditi
Bosnu i Hercegovinu ka stabilnoj i prosperitetnoj budućnosti.

Kako BN Televizija podržava
Karadžića

PLAKATI NA DOPISNIŠTVU
U ZVORNIKU

Nakon hapšenja Radovana Karadžića širom Republike Srpske organizirani su skupovi podrške
ratnom zločincu, a sela i gradove ovoga entiteta oblijepili su zločinački plakati podrške. Čak
je i na dopsiništvu BN Televizije u Zvorniku,
koja uživa izuzetnu podršku Bošnjaka u zemlji i Dijaspori, nekoliko dana stajao plakat, koji
niko nije ukonio. Iz BN Televizije trebali bi javno odgovoriti da li je to bio i njihov stav da je
pogrešno hapsiti Karadžića, jer je «on junak»
ili plakat na Dopisništvu ove kuće niko danima
nije primijetio.

Potpredsjednik UO Kongresa
Bošnjaka SA, naš urednik
Murat Muratović, boravio u
Srebrenici

RAZGOVOR SA
NAČELNIKOM
MALKIĆEM

U posjeti opštini Srebrenica u srijedu 6. augusta 2008. godine boravio je naš urednik Murat Muratović, inače potpredsjednik UO KBSA.
Njega je srdačno dočekao načelnik opštine Srebrenica Abdurahman Malkić, koji se zahvalio
prije svega na gostoprimstvu i pozivu KBSA da
bude gost na bošnjačkim susretima u St. Louisu, u maju 2008. godine kao i domaćinskom
dočeku od strane organizatora.
Također se zahvalio na cjelokupnim naporima
koje je KBSA činio u proteklom periodu na osvjetljavanju istine o genocidu u Srebrenici i
ratu u BiH, ali posebno na akciji registracije
glasača za predstojeće izbore. Napomenuo
je da je broj registrovanih glasača nešto veći
nego li ranije, za što svakako zasluge ima i
KBSA.
Muratović je konstatovao da registracija
glasača ipak nije dobila rezultate kakve je
rukovodstvo KBSA planiralo kada je akcija
započeta, mada su pomaci očigledni. Najviše
problema još uvijek zadaju administracijske
prepreke ali i svijest našeg naroda, no pomaci
unaprijed su vidni i za nadati se, da će odziv
za glasanje na izborima u BiH biti sve veći u
budućnosti.
Razgovaralo se i o razvoju Opštine, povratnicima i normalnim životnim pitanjima u opštini
Srebrenica.
Muratović je sa svojom familijom posjetio i
Spomen obilježje Potočari, gdje su ukopani
nastradali u genocidu koji se desio 1995. nad
bošnjačkim narodom.
E. J.

Općinski izvori u Bosni i
Hercegovini

NEĆE BITI
ORGANIZIRANO
GLASANJE U
DKP-ima BiH
Centralna izborna komisije BiH (CIK) je odlučila
da ne organizira glasanje u diplomatsko-konzularnim predstavništvima BiH, a osnovni razlog je što je mali broj birača koji su izrazili
želju da glasaju na ovaj način.
Ovo je na pres-konferenciji u Sarajevu kazao predsjednik CIK-a BiH Suad Arnautović
napominjući da je od 35.049 registriranih
birača iz inostranstva, samo 290 izrazilo želju
da glasa lično u DKP-ima BiH u svijetu.
-Sa žaljenjem konstatiramo ovu činjenicu
jer, od Dejtonskog sporazuma i od izbornih
procesa koji se u kontinuitetu od 1996. godine održavaju u BiH, prvi put je zakonodavac pružio šansu da se i na ovaj način ostvari biračko pravo naših građana koji žive u
inozemstvu“, kazao je Arnautović.

Goran Višković, osumnjičen za ratne zločine, ponovno na slobodi

BOŠNJACI VLASENICE
PONOVNO STRAHUJU

Nakon što je Sud Bosne i Hercegovine donio odluku
da na slobodu pusti Gorana Viškovića, osumnjičenog
da je počinio gnusne zločine na području Vlasenice,
saopćenjem su se obratila udruženja Bošnjaka iz
ovoga grada. Oni napominju da su razočarani odlukom Vrhovnog Suda Bosne i Hercegovine, da iz zatvorske jedinice pusti zloglasnog Gorana Viškovića,
jer to «predstavlja za nas povratnike, porodice ubijenih i nestalih Vlaseničana - Viškovićevih žrtava,
ogroman strah od njega i njegovih sljedbenika koji
još uvijek šeću Vlasenicom. Goran Višković će od
danas ponovo šetati Vlasenicom, gradom i opštinom
po kojoj je provodio torturu nad bošnjačkim civilima
1992 godine.»
U saopćenju dalje stoji kako se ovim oslobađanjem
daje nada drugim zlikovcima «koji su nas ubijali i
zatvarali, da slobodno mogu da hodaju zemljom po
kojoj su prosipali nevinu ljudsku krv».
Bošnjaci Vlasenice podsjećaju da na krvave ruke
Viškovića ukazuje i činjenica da se on opirao
hapšenju i morala ga je hapsiti SIPA i privesti u
Tužilaštvo BiH.
«Ovim činom puštanja uz određene uvjete, umanjujete zločin koji je Višković počinio 1992 godine,
kada je bez razlike na starosnu dob, bolesne, djecu,
žene, nevine... zatvarao, tukao, ubijao u logoru
Sušica u Vlasenici. Mnoge od svojih žrtava Višković
je odveo u nepoznatom pravcu iz logora Sušica i od
tada im se gubi svaki trag.
Dokaz njegovih zločina jesu na hiljade ubijenih i
nestalih Vlaseničana, ali i građana drugih opština iz

Ovom odlukom sudskih
organa BiH, ostavljate nam malu
mogućnost i vjeru u slobodan
povratak svih nas koje je Goran
Višković zvani Vjetar i mnogobrojna zločinačka skupina iz Vlasenice, svojim torturama, prijetnjama
i ubijanjem natjerali na prisilno
napuštanje naših domova», stoji
u saopćenju koje su potpisali iz
Udruženja žena žrtava rata Vlasenica, Udruženje porodica
nestalih općine Vlasenica i
Građani Vlasenice u
Domovini i Dijaspori.
Podrinja, za čijim ostacima još uvijek tragamo.
Ovom odlukom sudskih organa BiH, ostavljate nam
malu mogućnost i vjeru u slobodan povratak svih
nas koje je Goran Višković zvani Vjetar i mnogobrojna zločinačka skupina iz Vlasenice, svojim torturama, prijetnjama i ubijanjem natjerali na prisilno
napuštanje naših domova», stoji u saopćenju koje
su potpisali iz Udruženja žena žrtava rata Vlasenica, Udruženje porodica nestalih općine Vlasenica i
Građani Vlasenice u Domovini i Dijaspori.

Visoki predstavnik Miroslav Lajčak odgovorio na pitanje do kada
OHR ostaje u BiH

OSTAJEMO SVE DOK BIH NE
POSTANE STABILNA ZEMLJA
U Dnevniku RTV Republike Srpske visoki predstavnik za BiH Miroslav Lajčak,
u povodu komentara da će OHR naredne godine otići iz BiH, što bi moglo
izazvati podjelu zemlje, kazao je da će
Ured visokog predstavnika (OHR) ostati
u našoj zemlji sve dok ne bude postignuta stabilnost i osiguran mir:
-Tranzicija OHR-a u Ured specijalnog
predstvanika EU-a počet će onda kada
vidimo da je BiH stabilna, samoodrživa

zemlja koja ide nepovratno prema evropskim integracijama.
Kada budemo vidjeli da je ključna stvar
za svakog političara boljitak za svakog
građanina i napredovanje prema evropskim integracijama, međunarodna zajednica će moći reći da je završila posao u BiH, rekao je visoki predstavnik
i specijalni predstavnik EU-a Miroslav
Lajčak večeras u Dnevniku RTRS-a.

15. august 2008.

PRIZNANJE ISLAMSKOJ BH
ZAJEDNICI U NEW YORKU
Moji utisci iz prelijepog City Hall-a grada New York-a		

Od predsjednika Dominikanske parade, gospodina
Felipa Feblesa, dobio sam poziv da u ime bosanske zajednice budem učesnik programa koji će se
održati u City Hall-u u Manhattan-u povodom ove
parade. Inače, gospodina Feblesa i njegovu suprugu poznajem već duže vrijeme, tako da sam kroz
razgovor sa njima bolje upoznao rad njihove organizacije i planove koje imaju za budućnost. Oni
pomažu svojim školama, omladini i drugim organizacijama iz njihove zemlje koje trebaju pomoć.
U razgovoru, gospodin Febles mi je ponudio da u
ime naše Islamske Bosanske zajednice New York-a
pružim pomoć njima i njihovoj organizaciji. Naravno
pristao sam, jer naša Islamska zajednica pomaže i
drugim, nemuslimanskim, organizacijama. Davao
sam im instrukcije i bio imenovan kao nadzornik
oko postavljanja i rasporeda rasvjete pa do drugih
detalja, ponekad ostajući i do 2 sata ujutro. Iako
težak posao, bio sam zadovoljan sa ovim inshallah
hairli djelom i predstavljanjem naše kulture i merhameta prema drugima.
Pošto je vremenski bilo prikladno pristao sam na
poziv Gospodina Feblesa i ne nadajući se šta me
čekalo u City Hall-u. Krenuli smo 22. jula zajedno
iz Bronxa put Manhattan-a. Put do City Hall-a protekao je u razgovoru oko organizacije ove parade
koja svake godine okupi ogroman broj ljudi sa svih
strana. Ulaskom u krug City Hall-a, ove prelijepe

zgrade na slici, vidjeli smo mnoge turiste koji su sa
druge strane ograde stajali i mahali nam snimajući
svojim fotoaparatima. Možda su mislili da smo neka
delegacija. Stojeći prvi put ispred samog ulaza u
City Hall-u bio sam zadivljen grandioznom arhitekturom.
Pri ulasku u salu gdje se održavala manifestacija
dočekali su nas ljudi koji su bili zaduženi za ovaj
program uključujući mnogobrojnu omladinu koja je
radila na pripremama programa. Potom je uslije-

bmg

www.bosnianmediagroup.ba

www.bmg.ba

Piše: Vahid Durmić

U razgovoru, gospodin
Febles mi je ponudio da u ime
naše Islamske Bosanske
zajednice New York-a pružim
pomoć njima i njihovoj
organizaciji. Naravno pristao
sam, jer naša Islamska
zajednica pomaže i drugim,
nemuslimanskim,
organizacijama

dila himna zemlje domaćina USA i Dominikanske
Republike.
Veći dio programa je bio na španjolskom jeziku tako
da puno nisam razumio. Većinom su mi pomogli prijatelji da bi bio u toku o čemu se vodi diskusija. Dok
je sve ovo trajalo razmišljao sam kako to da mnogi
mogu da nešto naprave a mi Bosanci smo uspavani i čekamo da se probudimo iz sna ili da nam
neko drugi nešto uradi da ne bi mi morali. Ovo mi
je dalo ideju da moramo studirati druge uspješne
organizacije da vidimo odakle oni crpe ljubav i patriotizam za svojom vjerom i kulturom.
Da se u ovoj priči vratim na ono što se dešavalo u
sali gdje je bila upriličena svečanost.
Na pozornici su se mijenjale ličnosti iz City Halla, uglavnom političari iz NYC i Dominikanske Republike, a tu su se čak našle i njihove zvijezde iz
muzičkog svijeta. Kasnije sam saznao da su svi oni

sam mislio da mi se pričinilo. Kada sam pogledao
prema gospodinu Feblesu, on mi je mahnuo rukom
da dođem i preuzmem ovo priznanje kojemu se,
iskreno rečeno, nisam ni nadao.
Nakon preuzimanja priznanja tražili su da se i
obratim. Obraćanje sam počeo sa Bismillah i iako
nepripremljen našao sam par prikladnih riječi
da se obratim svim prisutnima. Zahvalio sam se
na priznanju upućenom meni i mojoj zajednici te
sam im objasnio da je moj rad i trud za njih i njihovu zajednicu bio s ciljem da pobliže upoznaju
našu Bosanskohercegovačku Islamsku zajednicu
i Bošnjake. Svima sam se zahvalio u ime naših
bošnjačkih vjerskih i političkih organizacija koje
djeluju u ovoj zemlji. Zahvalio sam se na ukazanoj
pažnji i suradnji koju smo, ako Bog da, otvorili
nadajući se da ćemo u budućnosti biti u suradnji i
uzajamnom pomaganju.

došli tu bez ikakve nadoknade sve u svrhu dobrobiti za unapređenje i očuvanje bogate Dominikanske
kulture u New York-u.
U jednom dijelu programa član City Council-a najavio je da će biti izvršena dodjela zahvalnica organizacijama i predsjednicima zajednica koje su
pružile volonterski rad Dominikanskoj Zajednici.
Kroz salu je odjeknulo i moje ime i na prvi mah

Kada je završena ova dodjela priznanja svi su htjeli
da se slikaju sa mnom i da mi pruže ruku zahvale.
Bio sam postiđen jer sam uradio tako malo a ukazano mi je tako puno pažnje. Ovo priznanje je prije
svega upućeno našoj zajednici i džematlijama, pa
tek onda meni i stoga mi je ono još značajnije.

Novi album Emine Zečaj

Otvorena džamija u centru Prijedora

JEDAN GLAS HISTORIJSKA POBJEDA
I JEDAN SAZ
Emina Zečaj, prva dama sevdalinke, krajem ovog mjeseca
objavit će novi album.

PRIJEDORČANA

Uz prisustvo poglavara Islamske zajednice BiH reisu-l-uleme Mustafe Cerića, ministra sigurnosti BiH
Tarika Sadovića i brojnih vjernika u subotu 2. augusta je u centru Prijedora otvorena čaršijska džamija i
zgrada Islamskog centra u kojem će biti smještena
biblioteka i čitaonica. Reis Cerić je u obraćanju vjernicima naglasio da Prijedor od danas ima jednu od
najljepših džamija na Balkanu i Evropi. Podsjetio je
i da je na prostoru bivše Jugoslavije prije rata bilo
oko 3.000 džamija, a u BiH tokom rata porušeno je
njih oko 700.
-Samo u posljednja tri mjeseca u našoj zemlji
je otvoreno 76 obnovljenih džamija što je znak
bošnjačke upornosti i njihove želje da se vrate i
žive na ovim prostorima, rekao je Cerić.
Poglavar islamske zajednice BiH je još kazao i da je
ponosan na činjenicu da bošnjački narod, koji, nakon svega što mu se dogodilo u ratu, nije posegnuo
za osvetom.
Ministar sigurnosti BiH Tarik Sadović ocijenio je da
je izgradnja novog vjerskog objekta u tom gradu -

Izgradnja džamije u centru
Prijedora trajala je četiri godine,
a u njenu obnovu uloženo oko
800.000 KM uglavnom priloga
vjernika iz dijaspore.

pobjeda Prijedora i Prijedorčana.
Sadović je ukazao da svi dobronamjerni ljudi u BiH
treba da pruže ruke pomirenja jedni drugima.
-BiH ne smije biti tijesna ni za koga, jer u njoj svi
treba da budemo svoji i na svome u miru i toleranciji uz poštivanje različitosti među nama, rekao je
Sadović.
Izgradnja džamije u centru Prijedora trajala je četiri
godine, a u njenu obnovu uloženo oko 800.000 KM
uglavnom priloga vjernika iz dijaspore.
Iz Stanice javne bezbjednosti saopćeno da je
skup protekao mirno i bez incidenata, iako je bio
proglašen događajem visokog sigurnosnog rizika,
javili su mediji u RS-u.

U 87. godini umro Adil-beg Zulfikarpašić

Emina Zečaj pripada plejadi vrhunskih
izvođača sevdalinke koje je Bosna i Hercegovina imala u povijesti. O ovoj velikoj umjetnici i njegovateljici bh. tradicije pisali su brojni
evropski magazini. Britanski Billboard nazvao
ju je ikonom bosanske tradicionalne muzike,
njemački Jazzthetik akcentirao je čisto i jasno
pjevanje, a hrvatski Feral Tribune o njezinom
prošlom albumu je napisao: „Slijedi vam zadivljenost pred onim što mogu jedan glas i jedan saz.“
Prethodni album Emine Zečaj objavljen je
2003. godine i sadržavao je pjesme izvedene u pratnji sarajevskog sazlije Mehmeda
Gribajčevića. Novi album koji će kao i prethodni biti objavljen za izdavačku kuću Gramofon
iz Sarajeva donosi 12 kompozicija izvedenih
u pratnji harmonikaša Avdage Buzara. Album
je snimljen u proljeće 2005. godine u studiju
MGKS, producirao ga je Edin Zubčević, dok je
postprodukcija rađena u njemačkom Studiju
Bauer u Ludwigsburgu.
Značaj Emine Zečaj na kulturnoj sceni nije
samo u jedinstvenim interpretacijama sevdalinki, već i u njenom sakupljačkom radu koji
je omogućio da ova diva bosanske muzike od
zaborava spasi stotine sevdalinki uključujući
neke od najljepših pjesama iz naše tradicije.
Objavljivanje ovog vrijednog dokumenta
muzičkog naslijeđa Bosne i Hercegovine potpomogli su Švicarski kulturni program i Ministarstvo kulture i sporta Kantona Sarajevo.

OTIŠAO JE VELIKI
ČOVJEK BOSNE
Adil-beg Zulfikarpašić je potomak
stare bosanske plemičke porodice
- bega Čengića. Rođen je u Foči
23. decembra 1921. godine.

Adil-beg Zulfikarpašić preminuo je 21. jula 2008.
godine u 87. godini života. Poznati kulturni mecena, publicist, političar, bankar, istraživač i sakupljač,
gradu Sarajevu i Bosni i Hercegovini je u maju
2001. godine darovao Bošnjački institut - Fondacija
Adila Zulfikarpašića, radi promoviranja kulturne
baštine, povijesne istine, istraživanja, znanstvenoumjetničke aktivnosti i kulture Bošnjaka i naroda s
kojima Bošnjaci u BiH stoljećima žive.
Podružnica Bošnjačkog instituta u Sarajevu otvorena je 1991. godine i djelovala je u toku agresije na
BiH. Adil-beg Zulfikarpašić je od 1992. do 1994.
godine boravio pretežno u Cirihu, putujući povremeno u Bosnu kao predsjednik Muslimanske
bošnjačke organizacije. Često je poduzimao puto-

vanja u različite zemlje radi susreta s političarima i
drugim utjecajnim ličnostima u potrazi za rješenjem
pitanja Bosne.
Pomagao je Bošnjake u izbjeglištvu, promovirao
njihovo okupljanje oko Matice Bošnjaka, kojoj je
dao na upotrebu prostorije i svu infrastrukturu u
Bošnjačkom institutu u Cirihu. Institut je postao
mjesto intelektualnih susreta između Bosne i inozemstva. Dominantna ideja-vodilja svih njegovih aktivnosti bila je - očuvanje Bosne kao jedinstvene, cjelovite zemlje. Godine 1998. Adil-beg
Zulfikarpašić je odlučio preseliti Bošnjački institut
iz Ciriha u Sarajevo.
Adil-beg Zulfikarpašić je potomak stare bosanske
plemičke porodice - bega Čengića. Rođen je u Foči
23. decembra 1921. godine.
Za neizmjeran doprinos kulturnom i političkom
životu Bosne i Hercegovine, Adil-beg Zulfikarpašić
je dobio brojna priznanja i nagrade, među ostalim
i Šestoaprilsku nagradu grada Sarajeva 2002. godine. Na Izbornoj skupštini Akademije nauka i umjetnosti BiH održanoj 13. maja 2002. godine u Sarajevu izabran je za počasnog člana Akademije.

Kvalifikacije za SP 2010.

ĆIRO POZVAO 25 IGRAČA ZA UTAKMICU SA BUGARSKOM
Selektor nogometne Reprezentacije Bosne i Hercegovine Miroslav Blažević objavio je u Sarajevu spisak igrača koje je pozvao za prijateljsku utakmicu s
Bugarskom, 20. augusta u Zenici.
Blažević je pozvao 25 igrača, od kojih su samo
dvojica iz domaćeg prvenstva.
Na selektorovom spisku su golmani: Goran Brašnić
(Inter Zaprešić), Denis Mujkić (Sloboda); odbrana:
Emir Spahić (Lokomotiov Moskva), Branimir Bajić
(Koblenz), Safet Nadarević (Eskisehirspor), Džemal
Berberović (Litex), Ivan Radeljić (Cottbus), Saša
Papac (Rangers); vezni red: Elvir Rahimić (CSKA
Moskva), Dario Damjanović (Luch-Energia Vladivostok), Miralem Pjanić (Lyon), Zvezdan Misimović

Meč s Bugarskom bit će odigran
20. augusta na stadionu Bilino
polje u 20.15 sati

(Wolfsburg), Mirko Hrgović (Dinamo), Senijad
Ibričić (Hajduk), Branislav Krunić (FC Moskva),
Darko Maletić (Partizan), Mario Božić (Fehervar),
Vedran Ivanković (Zagreb); napad: Sejad Salihović
(Hoffenheim), Zlatan Muslimović (PAOK), Edin
Džeko (Wolfsburg), Vedad Ibišević (Hoffenheim),
Haris Handžić (Sarajevo), Said Huseinović (Werder), Admir Vladavić (Žilina).
Blažević je izjavio da očekuje dolazak svih pozvanih
igrača. Naglasio je da je bilo određenih problema s

Papcem i Rahimićem, ali da su nakon razgovora s
njim pristali da zaigraju za državni tim.
-Papac je bio kategoričan i kazao mi je da neće doći.
U karijeri nisam nikoga molio, ali sam njega zamolio da dođe jer je bitan igrač. To je urodilo plodom.
Isti slučaj je i s Rahimićem, koji je nakon razgovora
sa mnom pristao da dođe na okupljanje, rekao je
Blažević, navodeći da i pored mnogo pokušaja nije
uspio kontaktirati golmana Hasagića.
Kada je u pitanju utakmica s Bugarskom Blažević
očekuje težak meč. No, vjeruje da će njegovi igrači
odigrati na visokom nivou i na kraju doći do povoljnog rezultata. Meč s Bugarskom bit će odigran
20. augusta na stadionu Bilino polje u 20.15 sati.

15. august 2008.

Kriva je Drina
Na tajnom zadatku		

Sigurno je da odlaskom iz mjesta u kojem je proveo dobar dio života svaki čovjek osjeća izvjesnu
nostalgiju. Nama koji smo otišli iz Zvornika vazda
se činilo i čini da je naša zavičajna sjeta teža od
one koja pritiskuje ljude slične sudbine iz drugih
mjesta.
Drugi su se - pravili smo spontano neka poređenja
- svakako ne rado, ali nekako ipak lakše, adaptirali
na Tuzlu, Živinice, Sarajevo…Ili, pak, van Bosne na gradove, gradiće i sela širom zemaljske kugle.
Njihova sjećanja na rodna mjesta nekako su nam
se činila manje živim i vrelim. Uostalom, tome u
prilog govore i činjenice.
NOSTALGIJA
Tako je nedavno Savez izbjeglica i raseljenih lica
BiH obznanio podatak da je nakon izbijanja ratnih
sukoba prvo formirano prognaničko (izbjegličko)
udruženje u BiH bilo Udruženje Zvorničana sa
sjedištem u Tuzli, još u aprilu devedeset druge.
Dalje, zvornička dijaspora širom Evrope je tokom
rata imala najaktivnije zavičajne klubove, uz to
uvezane u dobro organizovanu i koordiniranu
mrežu, čije se humanitarne pošiljke u Bosnu mjere
desetinama miliona maraka. I dok su drugi uspostavom mira u BiH odmah prestali sa zavičajnim
okupljanjima, Zvorničani su do prije godinu, dvije
pravili nezaboravne fešte u Lincu gdje su pristizali
i oni iz Njemačke, Holandije, Švedske…
Ili skroz frišak dokaz: Pošto se ono zvorničko
izbjegličko udruženje s početka rata već odavno
iz Tuzle „vratilo“ u Zvornik i postalo Udruženje za
održivi povratak podrinjske regije, prije nepunih
mjesec dana u Tuzli je formirano Udruženje građana
porijeklom iz opštine Zvornik. Ova asocijacija je
nedavno, uz opštinu Tuzla, bila suorganizator donatorske konferencije za pomoć povratnicima,
praćene izvanrednom izložbom starih zvorničkih
fotografija i promocijom knjige „Zvorničke priče“.
Inače, na duže staze, cilj Udruženja je da obnovi
spone među Zvorničanima širom svijeta, te da ih
podstakne na čuvanje zvorničke kulturne baštine i
organizovanje humanitarnih projekata u zavičaju
kao što je stipendiranje učenika, obezbjeđenje
njihovog prevoza do škola i slično. U svakom
slučaju, ovdje se ne radi o nekakvom užem interesno-statusnom predznaku koji u ovo vrijeme
prati ostala zavičajna udruženja u BiH.
Možda ovaj fenomen zvorničkih zavičajnih sentimenata dočeka i neko ozbiljno stručno istraživanje.
A ja sam, onako usput, analizirajući lična iskustva
i testirajući sopstvene emocije, došao do zaključka
da je najvažniji psihološki pokretač zvorničke
nostalgičnosti Drina, te da je prije svega njome
uzrokovana naša neutoljiva čežnja za rijekom i
vodom.
MOJA RIJEKA
Dok se nakon rata, kako se to kaže, nisu stekli
uslovi za normalne dolaske i boravke u Zvorniku,
što se i nije baš prebrzo dešavalo, svaki trenutak
koristio sam da skoknem do Brčkog, a u njemu
sam daleko najviše vremena provodio uz Savu i
na Savi. Na kraju sam se zaposlio u Brčkom, naravno prevashodno iz materijalno-statusnih razloga,
ali svakako i zbog pomenute rijeke (uzgred, i iz
kancelarije imam pogled na Savu, udaljenu svega
pedesetak metara), koja koliko-toliko nadomješta

Piše: Hasan Hadžić

potrebu za neprolaznom zarazom zvanom Drina.
Dalje, kad je u Tuzli, u kojoj stanujem, napravljeno prvo slano jezero, svako moje putovanje iz
centra prema istočnom dijelu grada i Brčanskoj
malti, gdje mi je stan, i obratno, ide preko Gradine, s obavezujućim pogledom na jezero. To nije
posljedica svjesnog plana i odluke, već instinktivnog zova Moje Rijeke. Otkako je ovog ljeta
napravljeno drugo slano jezero, ne samo da je
pomenuta maršruta ostala ista, već neprekidno
izmišljam dodatne razloge za što češći prolazak iznad tih jezera. A kad sam još saznao da
su njihova dna prekrivena drinskim šljunkom,
nekoliko puta, prije sezone, tamo sam se igrao
kamenčićima kao dijete.
Moja novinsko-izdavačka firma u Tuzli zvala se
„Drina press“ i od tog naziva se nije odustalo
čak i kad su nam drugi savjetovali da to odmaže
dobijanju većih međunarodnih donacija za naš
nekadašnji list-„Tribinu“ koja je imala veće ambicije, a naziv firme joj je davao uži lokalnozavičajni predznak. Trebam li isticati da i u mojoj
privatnoj e-mail adresi ključno mjesto zauzima
ime neizbježne rijeke?
ZVORNIČKE PRIČE
Da taj dojam o Drini kao ključnom ‘krivcu’ za
neizlječivu zvorničku nostalgiju postane definitivan i vječan, zaslužan je moj skorašnji zanimljivi povratak u prošlost, odnosno susret sa
mojim pričama koje su prije rata objavljivane u
emisiji „Subotnje priče“ na Radio-Zvorniku, pa
prenošene u listu „Glas sa Drine“ i zahvaljujući
tome sačuvane u zvorničkoj biblioteci. Nedavno
sam te kolumne - kako se danas obično zovu
slobodniji novinski tekstovi začinjeni autorskom
individualnošću i čestom literarnom primjesom, a
kojem žanru nekako pripada i tekst koji upravo
čitate - sabrao i objavio kao knjigu pod naslovom
„Zvorničke priče“.
Te priče su jednostavno preplavljene drinskim
motivima: I ljeti kad ta rijeka spašava od žega;
i u kišnim periodima, kad svako malo plavi niže
dijelove grada, prodirući ispod priobalnog puta;
pa Drina kao stvarni lik, ili, pak, kao ime „pozajmljeno“ (bivšem) zvorničkom hotelu, sportskim
klubovima, lokalnim novinama i čemu sve ne. I da
ne reklamiram knjigu dalje, imat ćete priliku da je
pročitate i date svoje čitalačke ocjene, a ovdje je
spomenuta samo kao jedan od dokaza da sve u
Zvorniku počinje, traje i skončava sa rijekom Drinom; da je ona duša i tijelo ovog grada.
E sad, neki će reći da su i stanovnicima drugih
mjesta važne i drage njihove rijeke. To je nesumnjivo, ali je isto tako nepobitno da je Drina
najharizmatičnija, najasocijativnija, najzvučnija…
Raspala se Jugoslavija, ali je uzrečica „Ne možeš
ispraviti krivu Drinu“ i danas u masovnoj primjeni
na širim prostorima. Uostalom, nijedna druga rijeka nije opjevana u toliko pjesama kao Drina, a
to se nije moglo dešavati slučajno, bez posebne
geografske, istorijske, psihološke i kulturološke
pozadine.
O tome koliko Zvornik, kao grad i kao opština,
nije iskoristio ime i potencijale ove rijeke, i kako
bi se tome bez oklijevanja morao posvetiti, pisat
ću drugi put. Neka ovo, ipak, ostane samo priča o
jednoj posebnoj nostalgiji za koju je ‘kriva’ jedna
posebna rijeka.

Rekonstrukcija regionalnog
puta

Potrebna
milionska
sredstva

ZVORNIK-SAPNA – Projekt rekonstrukcija
regionalnog puta Zvornik-Brčko, trebalo bi
da bude završen u toku naredne godine,
dogovoreno je na sastanku u Zvorniku
kojem su prisustvovali ministar saobraćaja i
veza RS-a Nedeljko Čubrilović, ministar prometa i komunikacije FBiH Nail Šećkanović,
poslanici i načelnici opština kroz koje prolazi
ova regionalna cesta.
Ministar Šećkanović je istakao važnost puta
koji se proteže od Zvornika preko Sapne,
Teočaka, Priboja, Lopara i Čelića do Brčkog,
a koji cijelom svojom dužinom prolazi nekoliko puta kroz RS i FBiH.
- Dogovorili smo se da se ove godine završi
dio poslova koji se mogu uraditi bez projektne dokumentacije, kao i oni za koje već
postoji dokumentacija, kazao je Šećkanović,
dodavši da je prioritet izrada kvalitetne projektne dokumentacije i obezbjeđenje finansijskih sredstava kako bi se svi poslovi
završili u roku.
Ministar Čubrilović je naglasio da se do
završetka projektne dokumentacije ne može
govoriti o visini sredstava koja su potrebna,
ali da s radi o milionskim sredstvima koja će
izdvojiti resorna ministarstva RS-a i F BiH,
te kantonalno ministarstvo iz Tuzla.
- Ovaj putna komunikacija je veoma bitna
za mještane, ali i za RS i FBiH, jer vezuje
mnoge prostore. S ozbirom da ima nekoliko
prekida, radove treba započeti što prije, naglasio je tom prilikom Čubrilović.
Načelnik opštine Zvornik Zoran Stevanović
istakao je da je ovaj regionalni put najbliža
komunikacija istočnog dijela republike sa
autoputem Beograd-Zagreb.
- Kompletna putna trasa je postojala ranije, ali sad je u prekidu na dionici GodušRastošnica zbog klizišta. Makadamskog
puta ima oko osam kilometara, s tim što se
i ta dionica smanjuje, jer se radi jedan dio
iz pravca Teočaka prema Rastošnici, a drugi
dio iz pravca Sapne prema Godušu, kazao
je Stevanović.
S.Popović

PROGLAS KONGRESA BOŠNJAKA SJEVERNE
AMERIKE (KBSA) POVODOM SAOPĆENJA
TZV. KOMISIJE ZA ISPITIVANJE LEGALNOSTI
ODLUKA 9. SKUPŠTINE KBSA U SAINT LOUISU
Kongres Bošnjaka Sjeverne Amerike (KBSA), povodom Saopćenja upućenog
javnosti od strane tzv. istražne komisije, izjavljuje sljedeće;
o UO KBSA odbija sve navode tzv. istražne komisije;
o UO KBSA će nastaviti sa radom za bošnjački i bh interes u onom sastavu
koji priznaju
legitimitet skupštine;
o Smatramo ovakve izjave za javnost neproduktivnim i razbijačkim i dio
smišljenog plana
u svrhu formiranja paralelnih institucija KBSA i ilegalnog preuzimanja funkcija unutar
UO KBSA. Ove izjave su izjave pojedinaca, a ne organizacija jer sve Koordinacije i svi
džemati ne podržavaju ovu Komisiju;
o Samo Skupština KBSA i UO imaju pravo imenovati Komisiju. UO je formirao
Komisiju
3 jula;
o Komisiju su osnovali oni koji su napustili Skupštinu što dovoljno govori za
sebe.
UO ponavlja saopćenje izdato 3. jula u vezi pokušaja da se napravi kompromis, a koje je
usvojeno većinom glasova UO.
Izjava za javnost dana 3. jula 2008.

Upravni Odbor (UO) Kongresa Bošnjaka Sjeverne Amerike (KBSA) je usvojio
sljedeće zaključke i odluke kojima UO:
o Proglašava sljedeću Skupštinu KBSA u Jacksonville 2009. izbornom.
o Podržava rezultate izborne Skupštine u St. Louisu.
o Formira komisiju koja će do Skupštine KBSA u Jacksonville usaglasiti Statut i By-laws.
Komisija se ovlaštava da sa pravnog aspekta izvrši analizu rada dosadašnjih
Skupština
KBSA i donese zaključke i prijedloge o istim u što kraćem roku. Zaključci
Komisije će
biti predočeni članovima UO KBSA i delegatima Skupštine KBSA u Jacksonville, te
drugim zainteresiranim savjetodavnim i izbornim forumima (KS KBSA, Koordinacije
KBSA, te delegatima Skupštine u St. Louis-u). Također, Komisija će napraviti
pravilnik
o radu budućih Skupština koji će se dati na razmatranje UO KBSA i Skupštini
KBSA.
o Nastavlja sa radom legalno izabranog UO i poziva sve Koordinacije i
članove KBSA da
se uključe u rad i realizaciju odluka sa Skupštine.
Članovi UO KBSA koji nastavljaju svoj rad za dobrobit Bošnjaka.

6. august/kolovoz, 2008

OTVORENO PISMO KONGRESA BOŠNJAKA SJEVERNE AMERIKE (KBSA):
ZABRANITE RAD ORGANIZACIJAMA KOJE BAŠTINE FAŠISTIýKU IDEOLOGIJU
I NARUŠAVAJU USTAVNI POREDAK BiH
Ministar Bariša ýolak
Ministarstvo pravde Bosne i Hercegovine
Trg BiH broj 1
71000 Sarajevo
Bosna i Hercegovina
Cijenjeni ministre ýolak,
Kongres Bošnjaka Sjeverne Amerike (KBSA), krovna organizacija ameriþkih i kanadskih
Bošnjaka, vam se obraüa sa zahtjevom da se zabrani djelovanje organizacija koje baštine
fašistiþku ideologiju i tako svojim djelovanjem narušavaju ustavni poredak BiH. To se posebno
odnosi na rad Ravnogorskog þetniþkog pokreta i Srpskog pokreta nevladinih asocijacija
(SPONA).
KBSA se ranije obraüao Visokom predstavniku Lajþaku, te Ministarstvu pravde BiH koje je
dužno zabraniti rad svim organizacijama koje djeluju protuustavno, a u skladu sa Zakonom o
udruženjima BiH. Ni na jedno nase obraüanje po ovom pitanju nismo dobili odgovor. Ovim
pismom ponovno tražimo da se zabrani rad gore navedenim organizacijama.
KBSA podržava nevladine organizacije i udruženja u BiH koje promoviraju i pomažu
ostvarivanje autonomije i slobode graÿana i ukljuþivanje zapostavljenih društvenih grupa u
demokratske procese u Bosni i Hercegovini (BiH). KBSA posebno podržava kampanju
nevladinih organizacija u BiH protiv organizacija koje baštine fašistiþku ideologiju i tako svojim
djelovanjem narušavaju ustavni poredak BiH , te odaje priznanje tim organizacijama za njihov
napor na planu podizanja svijesti graÿana BiH o potrebi produkcije otvorenog, slobodnog,
civilnog društva.
S poštovanjem,
U ime Kongresa Bošnjaka Sjeverne Amerike (KBSA)
Emir Ramiü
Predsjednik Upravnog Odbora KBSA
Cc:

HQ - USA
1810 Pfingsten Road
Northbrook, IL 60062

dr. Haris Silajdžiü, Predsjedavajuüi Predsjedništva BiH
Miroslav Lajþak, Visoki predstavnik i specijalni izaslanik EU za BiH
www.bosniak.org
info@bosniak.org

Canadian Division
P.0. BOX 56073,
Stoney Creek, ON, L8G 5C9

SAOPĆENJE KONGRESA
BOŠNJAKA SJEVERNE
AMERIKE (KBSA)
POVODOM HAPŠENJA
ZLOČINCA RADOVANA
KARADŽIĆA
Kongres Bošnjaka Sjeverne Amerike (KBSA)
pozdravlja hapšenje Radovana Karadžića,
optuženog od Međunarodnog krivičnog tribunala za područje bivše Jugoslavije za genocid,
zločine protiv čovječnosti i ratne zločine.
Radovanu Karadžiću se stavljaju na teret
genocid i saučesništvo u genocidu, zločini protiv
čovječnosti, kršenje zakona i običaja ratovanja, ubistva, mučenja, progoni, istrebljenje, i
drugi
gnusni zločini protiv Bošnjaka u Bosni i Hercegovini.
Njegovo hapšenje predstavlja veliki korak u
pobjedi istine i pravde o agresiji na Bosnu i
Hercegovinu i genocida nad Bošnjacima.
Ovo je veliki trenutak za žrtve koje su više od
deset godina čekale na ovo hapšenje.
Ovo je i veliki trenutak za međunarodnu pravdu
jer pokazuje da svi zločinci i svi bjegunci će
kad tad biti izvedeni pred lice pravde.
KBSA podcrtava da Srbija mora ispoštovati
Presudu Međunarodnog suda pravde koja
nalaže
hapšenje svih učesnika u zločinu genocida u
Bosni i Hercegovini.
KBSA, zastupajući interese američkih i kanadskih Bošnjaka, vjeruje da Međunarodnom
krivičnom tribunalu za područje bivše Jugoslavije u Hagu neće trebati mnogo vremena
da
pravedno osudi najvećeg zločinca u Evropi
poslije Drugog svjetskog rata, krivog za smrt
više
stotina hiljada Bošnjaka, bosanskih Hrvata i
drugih, za osnivanje koncentracionih logora
smrti, za ekocid, etnocid, kulturocid, urbicid,
elitocid i za progon i etničko čišćenje više od
million građana Bosne i Hercegovine, koji su
danas razasuti širom svijeta.
U ime KBSA
Glasnogovornik UO KBSA
Haris Alibašić

15. august 2008.

15

Tvrđava Klotjevac kod Srebrenice

ZA POVRATNIKE 120 PRKOSILA RATOVIMA
I
ZUBU
VREMENA
MOTOKULTIVATORA

Donacija Pakistana podrinjskim povratnicima

Povratnici Radoševića i grupa zaljubljenika prirode
očistili klotjevačku tvrđavu a planira se napraviti put
kojim bi se do nje moglo doći automobilom

Povratnicima Srebrenice i Bratunca nedavno je u Potočarima
uručeno 120 motokultivatora sa
svim priključcima. Donaciju Islamske Republike Pakistan uručili
su predsjedavajući Predsjedništva
BiH Haris Silajdžić, ambasador
Pakistana u BiH Juhar Saleem i
načelnik Opštine Srebrenica Abdurahman Malkić.
Boraveći prošle godine u Srebrenici predsjednik Pakistana Pervez
Mušaraf je podrinjskim povratnicima ponudio pomoć. Odlučeno je
da to bude poljoprivredna mehanizacija. Mušaraf je predložio 1000
komada motokultivatora u vrijednosti 6,5 miliona maraka.
Srebreničanima je podijeljeno 80
mašina, a Bratunčanima 40. Povratnicima Zvornika, Milića i Vlasenice i Žepe, kao i ostatak za

Srebrenicu motokultivatori će biti
naknadno uručeni.
- Pakistan je veliki prijatelj BiH.
Ovo nije njihova prva ni posljednja pomoć našoj zemlji i zato im
se zahvaljujem. Vlada Pakistana je
nedavno obezbijedila 700 hiljada
dolara za izgradnju lokalnih puteva u podrinjskim povratničkim
naseljima, kazao je Silajdžić.
Ambasador Saleem nada se da
će ova mehanizacija pomoći povratnicima u razvoju poljoprivredne
proizvodnje i bolje egzistencije
onih koji su se vratili na svoja
imanja.
Motokultivatore su dobile isključivo
šehidske porodice, a selekciju
su vršile opštinske komisije u
udruženja.
S. S.

PISMO SUĆUTI KONGRES BOŠNJAKA
SJEVERNE AMERIKE (KBSA)
Adil beg Zulfikarpašić će u mislima sjevernoameričkih Bošnjaka ostati
kao veliki Bošnjak koji je čitav svoj život založio za promoviranje kulture, historije, tradicije i duhovnosti Bošnjaka i drugih naroda koji žive
u Bosni i Hercegovini.
Američki i kanadski Bošnjaci posebno ističu doprinos Adil beg
Zulfikarpašića očuvanju nacionalnog identiteta Bošnjaka u dijaspori.
Ali ono po čemu će se Adil beg Zulfikarpašić najviše pamtiti jeste njegovo zalaganje za jedinstvenu, cjelovitu Bosnu i Hercegovinu.
U povodu preseljenja na Ahiret Adil beg Zulfikarpašića, osnivača i
pokretača
Bošnjačkog instituta, kulturnog mecene, publiciste, političara, bankara
i istraživača,
njegovoj porodici i članovima Bošnjačkog institute Kongres Bošnjaka
Sjeverne Amerike upućuje izraze sućuti. Sjevernoamerički Bošnjaci,
daleko od domovine danas izražavaju tugu i bol za čovjekom koji je
tako mnogo dao Bošnjacima, Bosni i Hercegovini i čitavom svijetu. Adil
beg će ostati uzor mnogim Bošnjacima kako se treba boriti za očuvanje i
jačanje bošnjačkog nacionalnog bića i jedinstvenog i cjelovitog državnog
i društvenog tkiva Bosne i Hercegovine
U ime KBSA
Emir Ramić
Predsjednik Upravnog odbora KBSA

Srednjovjekovni grad i nekropola
Klotjevac kod Srebrenice, smješten
na strmoj stijeni iznad rijeke Drine,
naspram Tare i Sušice i zauzima areal od 100 sa 20 metara. Objekti su
prilagođeni kosi. Dobro su očuvane
obje kule i plato koje ih povezuje,
kao i objekat na terasi-takozvana
konjušnica. Na bijegu Jatara, u arealu
grada, sačuvano desetak stećaka.
Ovo je u svom istraživačkom radu
objavio D. J. Dereko 1939 godine.
Međutim, istraživajući ovo staro
znanje I. Bojanovski je 1964. godine
i Š. Bešlagić 1971. godine, u svom
istraživačko-arheološkom radu napisali
da je tvrđava Klotjevac rimski spomenik i srednjovjekovna nekropola. Dva
rimska spomenika, od kojih jedna
stela ukrašena figuralnim motivima,
upotrijebljeni su kao spomenici na
nekropoli od 52 stećka u obliku ploče,
sanduka, sarkofaga, orijentalnih Z-I
ukrasa, vitica, polumjesec, figuralne
scene. Oni tvrde da objekat potiče iz
rimskog doba, 3. vijeka.
Od tada do danas ova tvrđava je vodila i dobila mnoge bitke, uz to i prkosila zubu vremena. Prije minulog rata
do ovog objekta moglo se doći samo
kozijom stazom, koja je nestala tokom
i nakon posljednjeg rata, te postavili

jarbol sa zastavom BiH.
Dvadesetak povratnika Mjesne zajednice Radoševići i grupa zaljubljenika
prirode odlučili su očistiti klotjevačku
tvrđavu. Organizovali su akciju na
sječi visokog drveća oko starog grada
i očistili prilaz do ovog zdanja.
- Bilo je teško doći do objekta, a još
teže sječi debelo i visoko drveće u i oko
tvrđave. Morali smo se vezati konopcima kako bi isjekli nepristupačna stabla. Nastavit ćemo sa čišćenjem sve
dok ovo mjesto ne dovedemo u red
kako bi u nerednom periodu sa redovnim održavanjem sačuvali ovo što
je ostalo od starogradske utvrde, kazao je Mirsad Sinanović, predsjednik
MZ Radoševići.
Prilikom čišćenja, u tvrđavi je
pronađeno suđe, nekoliko alatki i
drugih predmeta što potvrđuje da su
se tokom minulog rata ovdje ljudi nalazili privremeno skrovište.
U svrhu očuvanje ovog historijskog
nasljeđa i njegove zaštite od daljeg
propadanja, mještani od opštine
očekuju, prije svega, da obezbijediti
sredstva za prosijecanje trase puta,
kako bi se do tvrđave moglo doći automobilom.
S.S.

Najviši predstavnici vlasti i islamske zajednice
Bratunca pomažu gradnju Mektebskog centra Hranča

U MEKTEBSKOM CENTRU
NADOKNADIT ĆE SE
PROPUŠTENO ZNANJE U
ŠKOLAMA U BRATUNCU

U naselju Hranča kod Bratunca ovih su
dana započeli radovi na unutrašnjem
uređenju prijeratnog mekteba koji je
porušen 9. maja 1992. godine.
Kako bi radovi bili završeni do
predstojećeg ramazana, bratunački
imam i poslanik u narodnoj skupštini
RS-a Elvir ef. Hodžić i Ramiz Salkić dali
su svoj doprinos.
- Sa prijateljima radimo na uređenju
unutrašnjih prostorija Mektebskog
centra, gdje će za predstojeći ramazan
biti klanjan teravih namaz. Mještani
Hranče spremni su se odreći svog imetka zarad Centra. Oni su svojom radnom snagom ugradili sav građevinski
materijal- kaže Salkić, ističući da će za
dva mjeseca početi radovi na izgradnji
musafirhane i šehidske česme za 87
nevino ubijenih mještana Hranče.

Izgradnju Centra pomogli su mještani,
dijaspora, Federalno ministarstvo i Islamska zajednica. Centar će po izgradnji služiti povratnicima u Bratunac ali
i šire.
- Po okončanju radova, Centar će služiti
mladima. U njemu ćemo osposobiti
kabinet informatike. Omogućit ćemo
mladima da uče engleski jezik, geografiju, historiju i bosanski, kako bismo im
nadomjestili znanje propušteno u školi.
Znamo kako je obrazovanje u Bratuncu- kaže Salkić, navodeći primjer da u
OŠ «Petar Kočić» u Konjević Polju bosanski predaje profesorica koja govori
ekavicom i koja je donedavno predavala srpski jezik.
On ističe da je na području Bratunca,
na papiru, zadovoljena grupa nacionalnih predmeta, ali u praksi nije.

15. august 2008.

SITUACIJA U SREBRENICI
PRIVIDNO MIRNA
Direktorica Nansen dijalog centra izjavila

-Sigurnosna situacija u Srebrenici je prividno mirna. Podijeljenost
te opštine je izuzetno izražena na
etničkom principu i stanovnici izbjegavaju bilo kakve ozbiljne rasprave
koje bi dotakle goruće probleme
na međunacionalnom nivou. Dijalog između bošnjačkog i srpskog
stanovništva se ostvaruje samo na
inicijativu vanjskog faktora, izjavila direktorica Nansen dijalog centra (NDC) Sarajevo Ljuljjeta Goranci
Brkić, analizirajući rezultate rada
ove organizacije koja je već nekoliko
godina prisutna na ovom području
radeći na uspostavi međuetničkog
dijaloga i saradnje među lokal-

nim stanovništvom. Međutim, kaže
Goranci-Brkić, s obzirom na česte
političke turbulencije NDC Sarajevo
nailazi na niz problema i prepreka koje
dolaze od lokalnih političkih moćnika.
- Stoga je vrlo važno istaknuti da kao
jedino tijelo koje se bavi ovom vrstom
problematike, a u cilju obnove izuzetno devastiranih međuljudskih odnosa
koji podrazumijeva kao konačan rezultat pomirenje, pozicija NDC Sarajevo je prilično nezavidna. Pomirenje
građana bošnjačke i srpske nacionalnosti poslije strašnog sukoba i velikog
broja žrtava je proces koji zahtjeva
posvećenost, razumijevanje građana
i njihovih problema, a samim tim i
dugogodišnji angažman, rekla je ona.
Goranci-Brkić je kao posebno značajne
izdvojila aktivnosti koje se rade s
učenicima srednjoškolskog centra u
Srebrenici, kao i spremnost, volju i
želju lokalnih vjerskih dužnosnika, te
stručnjaka iz Sarajeva koji su svojim
angažmanom u ovim aktivnostima
pomogli ovim mladim ljudima da
prevaziđu određene nedoumice i
popune neke praznine u znanju o religiji i kulturama njihovih komšija.
Nedavno hapšenje Radovana Karadžića
u Srbiji prošlo je prilično mirno u Srebrenici, bez provokacija i incidenata,
iako se očekivala reakcija pripadnika
obje etničke grupe.
- Interesantno je da su građani Srebrenice s priličnom dozom obzira prema pripadnicima druge nacije reagov-

Novo obećanje o izmještanju crkve iz dvorišta

“SAGRADIT ĆEMO
BOLJU I VEĆU”
Izmjestit ćemo crkvu iz dvorišta Fate Orlović i
sagraditi bolju i veću, ponovo je obećao episkop
Vasilije u izjavi za Alterantivnu televiziju Banja
Luka, ali nije precizirao kada će se to desiti.

Pravoslavna crkva koja je
sagrađena u dvorištu Fate
Orlović u Konjević Polju kod
Bratunca bit će izmještena,
ponovio je episkop zvorničkotuzlanski Vasilije.
Iako su još prije 14 mjeseci
episkog Vasilije i premijer
RS-a Milorad Dodik dogovorili
preseljene crkve iz dvorišta
Fate Orlović do danas to nije
urađeno.
Episkop Vasilije tvrdi da je to,
kako kaže, završena stvar.
-Crkva će biti u dogledno vrijeme izmještena i neće biti
daleko od tog lokaliteta. Sagradit ćemo ljepšu i bolju,
nego što je ona mala kapelica, tvrdi episkop Vasilije.
Fata Orlović je potvrdila da do
danas niko nije dolazio niti s
njom razgovarao o izmještanju
crkve, koja je izgrađena 1992.
godine u njenom dvorištu.

ali na ovaj događaj i komentirali ga, i
to je prilično pozitivno jer upućuje na
zaključak da se kod njih razvija svijest
o tome da izazivanje i provociranje
pripadnika druge etničke grupe ne
vodi poboljšanju situacije na terenu,
ocijenila je Goranci-Brkić.
Međutim, upozorava na “konstantno verbalno prepucavanje između
bošnjačkih i srpskih lokalnih političara
kada je riječ o dešavanjima u Srebrenici tokom rata”, a pogotovo u vezi
s genocidom 1995. godine.
- Ovo na neki način ukazuje da je predizborna kampanja nezvanično već
počela te da se koristi svaka prilika da

se druga strana napadne i isprovocira,
kazala je Goranci-Brkić, koja je dodala da incidenti i politička prepucavanja sigurno imaju uticaja na proces
pomirenja na području Srebrenice.
Proces toplo-hladno, tj. periodi boljeg
i lošijeg stanja direktno utiču na proces pomirenja. Činjenica je da svaki,
pa i najmanji etnički incident, taj proces usporava do tačke zastoja. Prema
njenim riječima glavni akteri ovakve
situacije su lokalne vlasti “koje ne
ulažu ni minimum napora da promijene stanje na terenu, da pokažu
građanima da im je stalo do izgradnje
mira i suživota”.

Razvoj BiH nezamisliv bez pravne nauke

OTVORENA “MEĐUNARODNA
LJETNA ŠKOLA - VLADAVINA
PRAVA” U SARAJEVU

Budući demokratski razvoj BiH i
postizanje ciljeva kao što su ulazak u
EU i NATO nezamislivi su bez pravne
nauke i struke i osavremenjivanja
obrazovanja budućih pravnika, rekao je član Predsjedništva BiH Željko
Komšić otvarajući “Međunarodnu
ljetnu školu - vladavinu prava” u Sarajevu.
On je rekao da ekonomija, investicije,
bezbjednost društva, položaj građana,
reforme u svim oblastima i još mnogo
toga počiva na vladavini prava, koja
čini ključni faktor između stabilnog,
bezbjednog, civilizovanog i uređenog
društva i društava obilježenih korupcijom, nepotizmom, klijentelizmom,
neprofesionalnošću, nekompetencijom i netransparentnošću.

- Zbog svega ovoga ova tema
zaslužuje zaista pažnju, ne samo
stručne, već i šire javnosti. Nadam se da će ova škola biti mjesto
gdje će se pokrenuti rasprava među
naučnicima i pravnicima, koja će kao
ishod imati konkretne rezultate, rekao je Komšić.
Desetodnevnu ljetnu školu, drugu po
redu, pohađat će 34 studenta prava
i političkih nauka iz SAD i Evrope, a
predavači će biti eminentni stručnjaci
iz ove oblasti, među kojima je i bivši
visoki predstavnik u BiH Kristijan
Švarc Šiling.
Organizator škole je Udruženje
“Pravnik”,
a
pokrovitelj
član
Predsjedništva BiH Željko Komšić.

Humanitarno sijelo u St. Louisu

NOVAC ZA DJECU NA VRATIMA
BEZ RODITELJA DŽEHENEMA
Promocija knjige u St. Louisu

U organizaciji Udruženja preživjelih
srebreničkog genocida St. Louis 2. augusta održano je humanitarno sijelo a
sav prihod planiran je za školovanje
i stipendiranje djece bez oba roditelja dakle za fondaciju čiji je direktor naš najpoznatiji novinar Senad
Hadžifejzović, a tu su naravno i majke
Srebrenice Hajra Ćatić, Nura Begović i
ostale. Sijelo je održano u Češkoj sali
gdje je pripremljen bogat kulturno-zabavni program. Uz orkestar Džemala
Dautovića te Mensura Tursunovića iz
Iove za muzički dio programa bio je
zadužen i provjereni humanista Halil
Mehmedović Halčo. Treba istaći da sve
ove godine a evo već je peta godina
Halčo pjeva bez ikakve novčane naknade. Iste večeri nastupili su i članovi
hora Ilahija i Kasida Ferhadija te i nastup KUD-a Đerdan koji predvodi koreograf Seka Zukanović. Svi učesnici su
na svoj način doprinijeli da atmosfera
bude odlična. Sponzori koji su pomogli u organizaciji sijela su Radio Behar
Murat Muratović, Radio BiH Sada Ovci-

na RTV Bostel. To su vjerni sponzori
i njihova pomoć nikada nije izostala.
Pomoć je stigla iz Trgovine Vrelo, kao
i od restorana Bosna Gold. Naravno tu
su bili i donatori a i svi gosti su samo
sa ulaznicom i kupovinom pića i hrane
i na taj način pomogli. Treba istaći i
kamermana RTV Bostela, Muhameda
Begovića koji je tu kad god se radi o
aktivnostima udruženja, Merimu Zolj
i Lejlu, te Mirsada Alikadića koji je
prodao dvije prelijepe slike a taj novac donirao. U ime članova Udruženja
preživjelih srebreničkog Genocida veliko hvala svim gostima i onima koji su
na bilo koji način pomogli.

U St. Louisu je 27. jula održana
promocija knjige autora Ramiza
Tire. Knjiga nosi naziv «Na vratima
džehenema» i govori o zvjerskim
mučenjima Bošnjaka u logorima
u Hercegovini a iz iskustva znamo
što reče i autor knjige da je isti
scenario bio i u svim ostalim logorima širom BiH. Knjiga je ostavila
poseban odjek u Zagrebu, odnosno
u Hrvatskoj. Ramiz je tom prilikom
tačnije u Cafeu Galerija rekao da
svaki logoraš treba da istraje i da
traži svoje pravo. Ono što raduje
jeste odlična saradnja između
saveza logoraša u St. Louisu sa
savezom logoraša BiH. Kazivanja

autora knjige o njenom sadržaju
su bila stravična a pošto je bio
prisutan veliki broj logoraša u Galeriji je vladala totalna tišina. Knjiga kao da je napisana u jednom
dahu i primjetno je da je autor to
pisao pod velikim emocijama. Svaki logor je priča za sebe ali jedno je
zajedničko: patnje, zlostavljanja,
svirepa ubistva a sve to samo zato
što smo Bošnjaci. Posjeta je bila
odlična. Uskoro će biti prevedena
i na engleski pa kako zbog Amerikanaca tako i zbog naše omladine.
Knjiga se može uzeti u St. Louisu a
sve potrebne informacije mogu se
dobiti kod Seje ili u Cafeu Galerija.
Također možete i putem telefona
1-502-365-2500 Edisa ili Amel.

Piše: Abdulah Polovina

15. august 2008.

U Seattleu obilježena 13. godišnjica genocida nad bošnjačkim narodom u Srebrenici

“DA SE NIKADA NE ZABORAVI”
Program je bio ispunjen prigodnim tevhidskim
odlomcima, te spjevovima i poemama o Srebrenici.

Obraćanje Bećara Hodžića
na skupu u Seattle
povodom Dana Srebrenice

Esselamu Alejkum draga braćo i
sestre koji ste došli da zajedno danas obilježimo ovaj značajan datum
11. juli, kada se dogodio genocid
u Srebrenici. Na samom početku
mog izlaganja zamolio bih vas da
jednom Fatihom odamo počast
svim žrtvama srebreničkog genocida. Lillahil-Fatiha!
Ja se zovem Bećar Hodžić. Rođen
sam u Srebrenici 4. maja 1994.
godine. Na današnji dan desilo se
nešto strašno za moj rodni kraj
Srebrenicu. Na današnji dan, 11.
juli, navršava se 13. godišnjica
od učinjenog genocida nad muslimanskim narodom u Srebrenici.
Na današnji dan su bosanski Srbi,
potpomognuti Srbima iz Srbije i
Crne Gore, a pod komandom ratnih
zločinaca Slobodanom Miloševićem,
Radovanom Karadžićem i Ratkom
Mladićem, pobili i poklali oko 8600
ljudi i djece, mnogo žena i djevojaka silovali, i na desetine hiljada
protjerali sa svojih ognjišta. Toga
dana mnogo djece je zaplakalo za
svojim roditeljima, i mnogo roditelja je zaplakalo za svojom djecom.
Danas smo se mi okupili ovdje da
obilježimo najstravičniji događaj
koji se desio muslimanima na
prostoru Srebrenice, iako je tada,
odnosno, u to vrijeme Srebrenica
bila zaštićena enklava od strane UNa, a pod nazorom svjetskih medija
koji su pratili ta strašna događanja
koja su se dešavala muslimanskom
narodu, kojima niko nije htio ili
nije mogao da pomogne. Ja sam
tada imao samo jednu godinu i dva
mjeseca a morao sam sa svojom
majkom i ocem napustiti rodni kraj.
Kada sam počeo izrastati i saznavati za sebe živio sam u Lukavcu
kod Tuzle i jednoga dana pitao sam
svoje roditelje zašto ne živimo u
Srebrenici, jer smo iz Srebrenice.
Tada je majka zaplakala i počela mi
je pričati šta se desilo sa nama u
Srebrenici. Rekla mi je: “Sine, tamo
u Srebrenici ne daju nam dušmani
da živimo, a ti dušmani su bili Srbi
i Četnici”. Nastavila je i dalje svoju
priču sa tugom, bolom i suzama u
očima o tome šta joj se desilo na

samom početku rata; jednoga jutra
njeni roditelji su otišli na njivu da
žanju pšenicu, i kada su završili sa
poslom i pošli kući, tada su ih iz
neposredne blizine ugledali Četnici
i počeli pucati rafalima po njima iz
automatskog oružja. Toga dana se
ugasio njihov život, a mojoj majci
je nestao zauvijek osmijeh sa lica, i
njome je zavladala tuga i bol. Toga
dana ostalo je petero siročadi bez
roditelja. Nikom ni krivi ni dužni, a
ona je bila najstarije siroče sa petnaest godina i morala je preuzeti
brigu za svoju braću i sestre. Pored
izginulih roditelja nestao joj je i
mlađi brat padom Srebrenice, koji
je tada imao samo 13 godina, kao
i mnogobrojna familija i prijatelji.
Mome ocu je poginuo brat braneći
svoj narod od krvoloka, a prilikom
pada Srebrenice nestao mu je i
otac, amidže, amidžići, tečići i ostala mnogobrojna familija.
Od toga dana u Srebrenici ni jedna porodica nije bez nekog izgubljenog člana u porodici, a neke
porodice su zauvijek nestale. Zašto
sve ovo govorim? Zato što sam osjetio potrebu da kažem ovo da se
ne smije zaboraviti ubijanje, klanje, silovanje i progon naših muslimana iz Srebrenice i čitave Bosne i
Hercegovine.
Želio bih ovoga puta da skrenem
pažnju i zamolim sve roditelje koji
imaju djecu da im pričaju da ne bi
zaboravili šta su, ko su, odakle su
i šta se dogodilo muslimanskom
narodu Srebrenice, koji su doživjeli
najstravičniji zločin u povijesti Evrope poslije Drugog svjetskog rata,
a sve zbog sulude ideje Slobodana
Miloševića za stvaranjem Velike
Srbije. Danas, zajedno sa vama
upućujem poruku Haškom tribunalu i svim ostalim Međunarodnim
faktorima da što prije privedu sve
ratne zločince pred lice pravde.
I na kraju, želim da čestitam
oslobađajuću
presudu
za
srebreničkog komandanta, Nasera
Orića, a koju mu je prije nekoliko
dana izrekao Haški tribunal. Pored
svih optužbi uspio je dokazati svoju
nevinost.

U iznajmljenoj sali na području Seattle-a, 12. jula, Islamska zajednica
Bošnjaka u američkoj državi Washington organizirala je prigodan program
povodom obilježavanja 13 godina
genocida i tragedije bošnjačkog naroda u Srebrenici. Tom prilikom su djeca
polaznici mektebske nastave proučili
Jasin pred duše žrtava srebreničkog
genocida, a fatihu zajedno sa publikom
su proučila djeca i omladina koja su
rođena u Srebrenici a žive u Seattleu. Program je bio ispunjen prigodnim
tevhidskim odlomcima, te spjevovima
i poemama o Srebrenici. Prisutnima
se obratio Bećar Hodžić, koji je imao
godinu dana kada se desio genocid
u Srebrenici, a sada ima 14 godina.
Prikazan je i dokumentarni film, “Srebrenica - Mjesto Zločina”. Na kraju se
prisutnima obratio i imam Islamske
zajednice Bošnjaka u Washingtonu i koji je kroz primjer srebreničke

tragedije protumačio prisutnima 55,
56 i 57 ajet iz sure Maida, koji glasi:
“Vaši zaštitnici su samo: Allah, Njegov
Poslanik i vjernici koji ponizno namaz obavljaju i zekat daju. Onaj ko
za zaštitnika uzme Allaha, Poslanika
Njegova i vjernike-pa, Allahova strana će zaista pobijediti. O vjernici, ne
uzimajte sebi za zaštitnike one koji
vjeru vašu za podsmijeh i zabavu uzimaju, bili to oni kojima je data Knjiga prije vas ili bili mnogobošci-i Allaha se bojte ako ste vjernici”. Poslije
obraćanja imama, proučena je dova
i zajednička Fatiha, a nakon toga
prisutnima su podijeljene tevhidske
kifle i osvježenje koje su za ovaj program pripremile srebreničke porodice
koje žive na području Seattle. Glavna
poruka ovoga programa je da se ne
zaboravi učinjeni genocid i da se nikada i nikome ne desi Srebrenica.

Lijep gest udruženja građana Bosanske Dubice

HUMANOST BOŠNJAKA
St. Louis je poznat po mnogim humanitarnim akcijama. Građani Bos. Dubice
su odlučili da se organizuju i pomognu
našoj sugrađanki Alisi, samohranoj majci nakon smrti supruga. Pošto je krov
na Alisinoj kući bio trošan uz pomoć ljudi dobre volje a prvenstveno Dubičana,
Alisa je dobila nov krov i kako i sama
reče da je zaista osjetila da nije sama.
Pomogli su građani iz Zvornika, Kalesije
i drugih krajeva. Iskoristili smo priliku
da nam Hasan Čaušević i Merima Zolj
ukratko predstave protekle aktivnosti

Udruženja građana Bos. Dubice a bilo ih
je zaista mnogo. Od izgradnje džamija,
slanja sanitetskog vozila u Dubici,
pomaganje starijim osobama i mnogo
još toga. Posebno su ukazali od kolike je
važnosti folklor koji je osnovan najviše
zahvaljujući Merimi Zolj i Nerminu
Fazliću. Na kraju Alisa sva presretna što
je dobila novi krov na svojoj kući zamolila nas je da se zahvalimo svima koji su
pomogli a posebno Huseinu Mulaliću te
ekipi RTV Bostel i ekipi Bošnjačke Dijaspore. 				
H.S.

APARTMANI ZA
RENTANJE
“Mi vjerujemo da bi hlađenje trebalo biti besplatno”

BESPLATNO - grijanje, hlađenje,
gas - sve mi plaćamo
Apartmani sa jednom ili dvije spavaće sobe
$550 ili $650 bez ekstra naplateza troškove
hlađenja ili grijanja
Parket u sobama i keramičke pločice u kuhinjama
Prelijepi St.Louis Hills, jedan blok od Wilmore parka
Osigurana zgrada, parking u prizemlju, uz mašine
za veš kao i prisustvo building menadžera
Na raskršću Hamton Ave i Sunshine Blvd.

Nazovite
Jerry Davis
Margaret Wright Realtors
961 - 0707

Moć karikatura

Piše: Mr. Haris Alibašić

Nitko nije ukazao na stvarnu namjeru tih karikatura, a to je uvreda
muslimanima a ne Obami. New Yorker je točno ukazao na to da su
karikature samo malo satire na račun predrasuda o skrivenim vjerskim ubjeđenjima senatora Obame. Ali satira može biti smiješna samo
zato što Obama i nije musliman. Osim ako poruka ove satire nije da se
svi Muslimani, od kojih mnogi žive u SAD, označe kao teroristi.

M

nogi crtači karikatura (postoji težnja
da se isti nazivaju umjetnicima, ali razlika između to dvoje je nadasve jasna)
već stoljećima koriste karikature kako
bi napali one koji se nalaze na vlasti. U pojedinim
periodima historije, a pogotovo za vrijeme kineske
kulturne revolucije, Prvog i Drugog svjetskog rata,
nacističke Njemačke, karikature su korištene kao
propagandno oružje kako bi se ocrnila određena
grupa ljudi koja je smatrana kao opasnost naciji.

U posljednje vrijeme crteži kojima se uvredljivim
karakterizacijama opisuju Islam i Muhamed s.a.v.s.
su postali veoma moćno propagandno oružje.
Namjere crtača karikatura u stvaranju karikatura, a
ne imidži tih crteža, su ono što u biti čini te karikature mnogo moćnijim nego li sami imidž. Tu postoje
dva pitanja: prvo i najvažnije jeste namjenska upotreba tih crteža. Drugo je reakcija na te karikature.
U posljednjem broju New Yorkera na naslovnoj
stranici su Senator Obama i njegova hanuma predstavljeni kao “muslimanski teroristi”. Na karikaturi se nalazi Obama u muslimanskoj nošnji, dok
je njegova hanuma naslikana u kamuflažnoj uniformi sa kalašnjikovom na ramenu. Čitava scena je
napravljena u ovalnom uredu Bijele kuće, dok na
zidu visi portret Osame bin Ladena, a u kaminu gori
američka zastava. Namjera efekta ove karikature
jeste da se podcrta strah američkog glasačkog tijela da je Obama skriveni terorista i da bi se dobri
Amerikanci trebali da plaše da glasaju za njega. Poruka New Yorker magazina je jasna, čim senator
Obama preuzme ovalni ured, njegovo pravo lice će
se prikazati Amerikancima.
Ured za Obaminu izbornu kampanju je, sa pravom, reagirao ljutito na ovu karikaturu, nazivajući
je uvredljivom i neukusnom. Ta reakcija je izazvala
više simpatija za New Yorker nego li za Obamu. Nit-

ko nije ukazao na stvarnu namjeru tih karikatura, a
to je uvreda muslimanima a ne Obami. New Yorker
je točno ukazao na to da su karikature samo malo
satire na račun predrasuda o skrivenim vjerskim
ubjeđenjima senatora Obame. Ali satira može biti
smiješna samo zato što Obama i nije musliman.
Osim ako poruka ove satire nije da se svi Muslimani,
od kojih mnogi žive u SAD, označe kao teroristi.
Ista usporedba se može koristiti za karikature kojima se opisuju Muhamed s.a.v.s. i Islam
nacrtane u pojedinim zapadno-europskim zemljama. Ljutite, i moram dodati nepotrebne žestoke
reakcije muslimana po svijetu, su ostvarile željene
rezultate – simpatije za one koji su nacrtali karikature umjesto simpatija za one koji su uvrijeđeni,
dakle Muslimani. Oni koji su protestirali su možda
zaboravili, da treba da se upitaju, da parafraziram
frazu koju koriste američki kršćani u vezi Isa a.s.,
što bi Muhamed s.a.v.s. učinio? On bi vjerovatno samo slegnuo ramenima na sve ove pakosne,
zlobne uvrede. Kao što je Aiša, žena Muhameda
s.a.v.s. rekla da Muhamed “nikada na ružno nije
uzvraćao ružnim, i da je praštao.” Hadis
Allahova kazna se sprema za one koji griješe. Kao
što nas Kuran časni na to upućuje: “One koji Allaha i Poslanika Njegova budu vrijeđali Allah će i
na ovome i na onome svijetu prokleti, i sramnu im
patnju pripremiti”. Sure Al-Ahzab 57
“A oni koji vjernike i vjernice vrijeđaju, a oni to ne
zaslužuju, tovare na sebe klevetu i pravi grijeh”.
Sure Al-Ahzab 58
Dakle što bi onda trebali činiti u vezi ovih karikatura
koje su tako uvredljive? U nekim situacijama moglo
bi se ići zakonskim putem. Mnoge zapadne zemlje
imaju zakone koji zabranjuju rasnu, religijsku i drugu diskriminaciju protiv manjina. U nedavno objavljenom članku Zašto Islam nije smiješan crtaču kar-

ikatura, the Wall Street Journal raspravlja nedavno
hapšenje kontroverznog crtača karikatura iz Holandije, koji se krije iza pseudonima Gregorius Nekschot, i koji je poznat po svojim vulgarnim crtežima
kojim prikazuje muslimane, crnce, islamske teme
na veoma poremećen način. Članak ukazuje da on
“nije optužen za bilo kakve kriminalne radnje, ali
da je ured tužitelja već duže vrijeme istraživao rad
crtača karikatura zbog sumnje da je prekršio holandske zakone koji zabranjuju diskriminaciju zasnovanu na rasnoj, religijskoj ili seksualnoj orijentaciji.” Ovo je prvi korak u pravom smjeru.
Da budemo načisto. Karikature koje uvredljivo
prikazuju časni Kuran, portrete Muahameda s.a.v.s.
su uvredljive i odvratne. Te karikature imaju istu
namjenu kao i portreti Jevreja za vrijeme nacističke
Njemačke, kao što je primjer karikature iz “Lustige
Blatter” njemačkog humorističkog hevtičnjaka iz
1943. Na posteru piše“Jedan drugog jedu, a Jevrej
ih proždire sve”. Karikature imaju namjeru da uvrijede muslimane i Obamu, i isti se imaju pravo
osjećati uvrijeđenima. Ali najveća greška je pridavati takvim karikaturama dodatno izlaganje i protestirati, a pogotovo nasilno. Najbolji način da se
obračunavamo sa ovakvim karikaturama je zakonskim putem, europskim, zapadnjačkim zakonima, i u
islamskim zemljama, kojima bi se zabranilo širenje
mržnje putem karikatura ili drugim načinima. Dakle
punim progonom, tužbama, protiv onih koji namjerno pokušavaju da povrijede religijska vjerovanja
kako bi ostvarili reakciju od druge strane.
Muslimanima je najbolje da pogledaju
primjer Muhameda s.a.v.s. kako bi bili uspješni. Allah će suditi i kazniti one koji to zaslužuju. Kao dobri
Muslimani mi treba da tražimo zakonska rješenja
kad je god to moguće. U protivnom, možda je bolje
da samo slegnemo ramenima i ostavimo presude
Allahu dž.š. Nasilje u vezi ovih karikatura će dovesti do željenog efekta i samo ohrabriti ljude da crtaju
još više karikatura. U idealnoj situaciji, ove karikature će natjerati nacije da zabrane upotrebu ove
takozvane umjetnosti kako bi se raspirivala rasna
i religijska mržnja. Mi ne trebamo gledati dalje od
nacističke Njemačke i njihovo portretiranje Jevreja
i Cigana da bi vidjeli zašto je to potrebno.

15. august 2008.

ZAJEDNIČKI UKOP ZA
70 ŠEHIDA PRIJEDORA

Dženaza žrtvama rata

U prisustvu više od pet hiljada
preživjelih porodica žrtava stravičnih
progona i monstruoznih ubistava
Bošnjaka Prijedora, Kozarca i ostalih
mjesta u sjeverozapadnoj Bosni, te
Bošnjaka iz drugih dijelova naše domovine, 23. jula 2008. godine, klanjana je dženaza namaz za 70 šehida
Prijedora i Kozarca.
Dženazu namaz predvodio je reisul-ulema Islamske zajednice u BiH
dr. Mustafa ef. Cerić, a među prisutnima su bili muftija bihaćki Hasan ef.
Makić i član Predsjedništva BiH Željko
Komšić.
Sve žrtve agresije na BiH kojima je

klanjana dženaza ubijeni su 1992. godine. Najmlađi šehidi kojima je klanjana dženaza su Bešić Kemal iz Kozarca i Salihović Midhet iz Čarakova
koji su u vrijeme ubistva imali po 15
godina, dok su najstariji Melkić Jusuf i
Jakupović Nura iz Kozarca koji su imali
82 godine.
Dženaza je klanjana za 3 žene i 63
muškarca, a nakon klanjanja dženaze
tijela šehida su pokopana u 10
šehidskih mezarja na području općine
Prijedor: Kamičani-Kozarac,
Čarakovo, Bišćani, Hambarine, Skela,
Rizvanovići, Zecovi, Rakovčani, ĆelaBastasi, Čejreci.

Spisak šehida Kozarac 2008.
Ahmet Redže Alić 1930.
Daut Dauta Arnautović 1934.
Ismet Bektaša Avdić 1964.
Hamdija Ekrema Balić 1952.
Ismet Hasana Balić 1945.
Izet Muniba Behlić 1966.
Redžep Mustafe Behlić 1956.
Ismet Mehmeda Bešić 1953.
Kemal Jusufa Bešić 1977.
Ibrahim Kasima Bešlagić 1927.
Ahil Osmana Dedić 1949.
Mirsad Zijada Dedić 1968.
Hasir Hasana Džamastagić 1956.
Jusuf Smaila Đulić 1940.
Sadmir Ahmeta Ejupović 1968.
Mehemed Mehe Elkaz 1964.
Fajko Smaje Fazlić 1961.
Munib Muharema Forić 1961.
Hajra Bejde Hadžić 1955.
Safet Mehmeda Hatić 1957.
Ćiro Mehmeda Hatić 1958.
Kasim Emina Hegić 1937.
Fatima Mustafe Hodžić 1928.
Rasim Kasima Hopovac 1969.
Himzo Ibrahima Hrnić 1940.
Zahid Derviša Hrustić 1963.
Hasan Almaza Hujić 1970.
Meho Behlila Hujić 1967.
Rifet Behlila Hujić 1963.
Ibrahim Atifa Hušić 1931.
Adem Atifa Jakupović 1941.
Enes Jakupa Jakupović 1965.
Azur Mehmedalije Jakupović 1961.
Besim Muje Jakupović 1950.
Nura Osmana Jakupović 1910.

Zlatan Rasima Jakupović 1968.
Izet Muharema Kadić 1972.
Esmir Esada Kadirić 1971.
Edin Hasana Kadirić 1967.
Nurudin Faruka Kekić 1971.
Mirsad Osmana Kenjar 1962.
Sead Teufika Kevljanin 1969.
Himzo Hilmije Kilić 1965.
Samir Ešefe Krkić 1964.
Velid Latifa Medić 1973.
Jusuf Ahmeta Melkić 1910.
Ahmet Jusufa Melkić 1942.
Halim Halida Mešić 1967.
Zlatan Asima Mujagić 1965.
Ramiz Fehima Mujanović 1959.
Ermin Rahima Mujdžić 1972.
Avdo Ibre Murčehajić 1921.
Ćamil Emina Musić 1944.
Emir Hamze Musić 1972.
Zehra Osmana Novkinić 1913.
Alija Ise Nureski 1960.
Mirsad Ise Nureski 1970.
Faik Šerifa Pađan 1963.
Hamed Hamzalije Poljak 1967.
Uzeir Derviša Ramulić 1938.
Halid Osmana Ramulić 1963.
Hilmija Rifeta Rizvan 1934.
Midhet Sefera Salihović 1977.
Enver Mehe Siječić 1944.
Mehmedalija Rasima Sikirić 1946.
Nijaz Mehe Sivac 1963.
Ferid Bege Šabanović 1967.
Faudin Huseina Tadžić 1969.
Adil Šefika Zenković 1962.
Smajo Hasana Zukanović 1958.

I TI MOŽEŠ BITI BIZNISMEN
Primerica, Citygroup kompanija, jednog od najvećih finansijskih predstavnika u Sjevernoj Americi, treba osobe koje žele
uspjeh. Nudimo: ekscelentan edukacioni sistem koji će vas
uvesti u naš biznis, kompletnu podršku i kompetentne proizvode koji su atraktivni za većinu potencijalnih klijenata.
Kandidat treba: da bude motivisan za ekscelentnu zaradu, da
čvrsto odluči i upornim radom postigne željeni uspjeh i da posjeduje jaku želju da pomogne drugima. Dvojezičnost
(egleski/bosanski) se strogo preferira.
Za više informacija, molimo da nazovete Zo Balls, 314-409-1285.

HACKING LAW PRACTICE, LLC
ATTORNEY JAMES O. HACKING, III
▪ IMMIGRATION
▪ GREEN CARDS
▪ CITIZENSHIP
▪ FAMILY VISAS
▪ DEPORTATION
▪ WRONGFUL DEATH
▪ AUTOMOBILE ACCIDENTS
▪ WORKPLACE INJURIES
▪ FELONIES & MISDEMEANORS
▪ TRAFFIC TICKETS
BOSNIAN TRANSLATION AVAILABLE!
IMAMO BOSANSKE PREVODIOCE!

HACKING LAW PRACTICE, LLC
WWW.HACKINGLAWPRACTICE.COM
2000 S. HANLEY ROAD
ST. LOUIS, MISSOURI 63144
PHONE: (314) 646-0099
EMAIL:
INFO@HACKINGLAWPRACTICE.COM

Razgovor: Ramo Kabashi, bokserski trener, komandant u Oslobodilačkoj vojsci Kosova i Armiji
Republike Bosne i Hercegovine

IZBORIO SAM NEZAVISNOST
DVIJE DRŽAVE
Razgovarao:
Mehmed Pargan

Ramo Kabashi, predratni je proslavljeni trener bokserskog kluba Priština i to u vrijeme kada je Aziz
Salihi žario i palio Jugoslavijom. Zbog «orlova» na
majici ispod dresa, koji simboliziraju albansku naciju, sa Salihijem 1981. godine završava u zatvoru
kao ozloglašeni pripadnik Iredente. Pod njegovom
trenerskom palicom Priština je bila petostruki prvak
bivše države. Kabashi sredinom osamdesetih dolazi
u Tuzlu gdje preuzima bokserski klub Sloboda sa
kojim također niže uspjehe. Rat ga zatiče u ovom
gradu i Kabashi se uključuje među prvima u pokret
otpora. Preuzima komandu nad jednom manevarskom jedinicom u Drugom korpusu, a kasnije vodi
i jedinicu Vojne policije 28. divizije. Dvojac Gashi i
Kabashi važio je ratnu legendu na Tuzlanskoj regiji.
Tokom 1998. godine, na poziv Adema Jašarija, legende kosovskog pokreta otpora, odlazi na Kosovo
i preuzima komandu nad brigadom Oslobodilačke
vojske Kosova, koja razbija granicu između Kosova
i Albanije, što se smatra jednim od najznačajnijih
događaja u borbi za nezavisnost Kosova. Izuzetno
popularan na Kosovu, Kabashi je danas umirovljenik, sportaš, čovjek koji živi u dvije mlade države i
obje smatra svojom domovinom – jer se, kako kaže,
srcem i oružjem izborio za njihovu neovisnost.

Jedan rat Vam nije bio dovoljan?! Rijetki su
ljudi se vraćaju oružju poslije jednoga rata, a
Vi ste nakon rata u BiH nastavili ratovati i na
Kosovu. Kako se to desilo da ste kao Albanac
uzeli oružje i krenuli u rat u BiH?
Nisam razmišljao o posljedicama takvih svojih odluka. U Tuzli sam se zatekao kada je započeo rat u
BiH i bez dileme sam se uključio prvo u Patriotsku
ligu, a kasnije u Armiju BiH. Obišao sam svijet, ali
mi nikada i nigdje nije bilo lijepo kao u Tuzli. Al-

banci imaju jedan običaj: ako si negdje gdje je lijepo, onda trebaš ostati tu i kada je loše i pomoći
onima koji su tebi pomagali. Kako sam onda mogao
izostati kada su se Bosanci odlučili da brane svoju
zemlju, da brane Tuzlu. Smatrao sam da je to i moja
borba. Krenulo je od Brčanske Malte, koja mi je bila
najteža bitka, jer sam prvi put vidio kako se puca,
kako eksplodiraju granate. Kasnije, na ratištima od
Brčkog, Bihaća, Srednje Bosne, Hercegovine, pa do
Majevice na kojoj sam bio najčešće, išlo je lakše.
Bio sam oduševljen činjenicom da je Armija BiH
dobro organizovana i da zna šta želi. Da smo na
Kosovu imali takvu organizaciju mnogo ranije smo
Trenirao sam godinama Aziza Salihija i on
me uvažava. Zove me često na mečeve i
sada kada imamo nezavisnost planiramo
da izlazimo sa našim bokserima na svjetsku scenu. Moram pomenuti i boksera
Rahmanija, koji je bio legenda boksa.
On je umro u Americi onog dana kada je
proglašena nezavisnost Kosova. Imamo
dobre temelje i ja planiram da se maksimalno uključim u organizaciju bokserskog
sporta na Kosovu.

mogli izboriti nezavisnost.

Kako su Vas u Armiji BiH prihvatili kao Albanca?
Izvanredno. Bilo bi nepošteno reći da je bilo
drugačije. U jednoj akciji smo nas nekoliko Albanaca iskoristili svoju prednost što govorimo albanski
jezik, tako da smo na radio-vezi vodili akciju tako
da nas nisu mogli razumjeti, a još se u protivničkim
redovima stvorio strah jer su mislili da su jedinice
Albanaca sa Kosova došle da pomognu Armiji BiH.
Ja sam s borio za BiH, iskreno i to su svi shvatali,
zato sam i prihvaćen i zato danas Bosnu smatram
svojom zemljom, isto kao što smatram da je Kosovo moja zemlja.
Mnogo puta se govorilo da Albanci u Tuzli i
općenito u BiH nisu pružili pomoć Armiji BiH
onoliko koliko se od njih očekivalo. Imali su
svoje radnje, brojna preduzeća i raspolagali
su značajnim kapitalom. Da li u tim spekulacijama ima istine?
Vjerovatno ima. Mnogo više smo mogli dati, ali mi
ni danas nije jasno zašto nismo. Valjda zato što je
ovdje mnogo Albanaca koji nisu sa Kosova. Veliki broj Albanaca koji su živjeli u BiH uključio se u
redove Armije, ali je izostajala finansijska i druga
pomoć, koja bi Armiji pomogla da bude još jača i
organizovanija. Pomenut ću samo nekoliko, među
kojima su: Aziri, Ahmetaj, Gaši...
Adem Jašari je bio izvrstan čovjek. Patriota, čovjek širokih pogleda i drug. Kada
sam došao na Kosovo dobio sam mitraljez
«pedesettrojku» i poklonio sam mu u znak
prijateljstva. Na mnogim fotografijama on
je sa tim oružjem. Jašari je albanska legenda i u dvadeset gradova Kosova već je
sagrađen njegov spomenik. Adem je poginuo sa još 27 članova porodice koji su se
borili.
Kada ste se uključili u rat na Kosovu?
Na poziv Adema Jašarija, čovjeka koji je zadužio
sve nas Albance dok smo živi jer je bio inicijator
pokreta otpora i jedan od najzaslužnijih ljudi za slobodu Kosova, otišao sam u Prištinu u aprilu 1998.
godine. Sa Jašarijem sam se našao u Tirani i on me
zamolio da svoje iskustvo iskoristim i pomognem
organizaciju pokreta otpora. Posebno smo na Kosovu zaostajali na polju propagande jer je srpska
strana bila u stalnoj ofanzivi, prikazujući nas kao
zločince, a ne ljude koji se bore za svoju porodicu,
svoj dom i svoju slobodu. Po dolasku sam preuzeo
130. brigadu «Agim Ramadani» OVK i dobio zonu
odgovornosti prema albanskoj granici u području
Paštrika. Bio sam i savjetnik Jašarija. Iskustvo koje
sam ponio iz Bosne bilo je neprocjenjivo. Nažalost
moj prijatelj Adem Jašari više nije živ. Njegovih pet
kćeri, koje su se borile zajedno sa njim, ubijeno
je. Njegova porodica bila je kompletna uključena
u odbranu i većina njih danas nisu među živima.
Ugradili su živote u slobodu Kosova.
Kada napravite usporedbu između rata u BiH i
rata na Kosovu, da li je moguće pronaći neke
specifične sličnosti ili razlike? Gdje je rat bio
teži, gdje je organizacija bila bolja?
Pravi rat je bio u Bosni. Tamo je organizacija bila
savršena. Kosovo je imalo problem podijeljenosti
ključnih ljudi tako da je bio moral izuzetno nizak.
Rugova je kazao kako rat nije njegov i odmah je
podijelio Albance na Kosovu. Oni koji su bili uz
Adema Jašarija i Hašima Tačija, vidjeli su jedini
izlaz u borbi. Rugovine pristalice tražile su rješenje
u razgovorima i dogovoru sa Beogradom, koji je
pravio našem narodu veliko zlo. U Bosni nije bilo
tih podjela i Alija Izetbegović kada je obukao uniformu, generali su ga pratili. Pratio ga je narod. Da
je Rugova obukao uniformu i izašao na Šar-planinu,
te kazao da proglašava rat, sve bi na Kosovu bilo

drugačije. Ali je to uradio Tači. Rugovu su četnici
odveli u Beograd i on je i tamo rekao da to nije njegov rat. Na drugoj strani, vojnici Albanci su mjesec
dana znali biti na liniji, a onda odu i provedu nekoliko sedmica u Albaniji, tako da su gubili ritam rata.
Oni kada odu tamo onda izgube volju za rat, slušaju
radio i ne ide im se više na Kosovo. Dok su bosanski
vojnici cijeli rat bili uključeni u odbranu i upućeni
na borbu.
Granice sa Albanijom nisu postojale?!
Ne. Nisu, nakon što smo mi izašli na granicu. Nama
je Albanija pružila veliku pomoć i da je Bosna imala jednu Albaniju iza leđa, ona bi se oslobodila do
kraja. Također, moram kazati da Kosovo još dugo
ne bi dobilo nezavisnost da nam nije bilo NATO-a
i Amerikanaca. Oni su nam također pružili pomoć
i podršku. Sada imamo nezavisnu državu Kosovo i
to oni koji još nisu prihvatili činjenicu da je Kosovo
nezavisno moraju shvatiti.
Šta je Albancima Kosova donijela nezavisnost?
Slobodu. Tamo se svi raduju. Bio sam prije nekoliko
dana na Šar-planini. Tamo se i divljač raduje nezavisnosti i slobodi, a kamoli ljudi koji su nezavisnost
čekali generacijama.
A borci OVK? Jeste li na Kosovu imali istu subinu kao i u Armiji BiH?
Moramo priznati da od svih zemalja koje su ratovale
na Balkanu samo Hrvatska vodi računa o svojim
braniteljima. U svim drugim zemljama oni su bačeni
u stranu i zapostavljeni. Na Kosovu su branitelji u još
težoj poziciji nego u BiH. Međutim, dolazak Hašima
Tačija, koji je i sam bio borac, stvari se mijenjaju.
Porodice šehida već dobijaju po 300 eura mjesečno.
Znate, kada se gradi kuća, onda se uređuje jedna
po jedna stvar. Tako će i branitelji doći na red i na
Kosovu, ali je potrebno vrijeme.
Gdje radije danas provodite dane, u Bosni ili
na Kosovu?
Vratio sam se posljednjih godina sportu i uključen
sam u dešavanja oko bokserskih klubova i u Prištini
i u Tuzli. Tako, ovisno od potrebe boravim i tamo i
ovamo. Istina, češće sam u Tuzli, ali to sada meni
i nije bitno s obzirom da oba grada i obje zemlje
smatram svojima. Bosna i Kosovo jesu dvije zemlje, ali je to jedna moja domovina.

Karim Zaimović

Karim Zaimović (1971.-1995.) bio je jedan
od najvećih književnih talenata na ovim
prostorima u 20. stoljeću. Njegova tragična
smrt spriječila je puni razvoj i ostvarenje
jednog enormnog literarnog dara. Ipak, i
sama Tajna džema od malina osigurala je
Zaimoviću značajno mjesto u svakoj povijesti bosanskohercegovačke književnosti
Odrastao u umjetničkoj obitelji i u urbanoj
sarajevskoj atmosferi jednoga razdoblja
u kojem je svakodnevnica bila već posve
zapadnjačka, a još se nije moglo ni naslutiti u kakvom će krvoproliću završiti,
Karim Zaimović se već kao dječak intenzivno predao svijetu slikarstva, stripa, filma, književnosti. Ali odmah se vidjelo: ne kao puki konzument, nego
kao tumač i suptilni razumijevalac. Sa četrnaest godina on je već znalac,
koji objavljuje članke i eseje o stripu i filmu u svim relevantnim časopisima
i listovima ondašnje Jugoslavije. Rat je proveo u Sarajevu. Bio je jedan od
osnivača i urednika magazina Dani, urednik časopisa Fantom slobode, a svoje
priče objavljivao je i na radiju Zid. U načinu na koji su se u Karima Zaimovića

Tajna

presipali darovi, u načinu na koji je on svoju darovitost nosio i vladao njome,
bila je evidentna mocartovska priroda njegove pojave. No, sudbina kao da je
htjela i više od toga: uz raskošne kreacijske sposobnosti, Zaimović je bio obdaren rijetkom ljepotom potpunoga čovještva, onakvom zbog koje se svatko
tko mu je bio blizak i sam morao osjećati darovitim i privilegiranim. Pa kada
je 1995. godine, već pri kraju rata, Zaimovića na ulici smrtno ranila granata
što je doletjela odnekud sa srpskih položaja oko grada, ta smrt odnijela je
najbolje što je Sarajevo imalo.”
U ovoj kratkoj biografiji je sažeto mnogo stvari koje je ovaj uistinu veliki
čovjek i veliki umjetnik uradio. Pričati o njemu bi se moglo u beskraj, pričati
o njegovim uspjesima i velikim djelima također. Jedina knjiga izdana je posthumno i ona dovoljno oslikava uistinu preveliki talent koji je i ovaj grad i ova
država i ovaj svijet izgubio.
Karim Zaimović je bio veliki umjetnik. Iako mu je u trenutku smrti bilo tek
dvadeset i četiri godine, on je ipak pokazao da je u tom kratkom životnom
razdoblju mogao postići nešto za što je mnogim drugim ljudima trebalo nekoliko decenija. To dovoljno govori o njegovom talentu koji je, nažalost, prestao
ratnim vihorom.

džema od malina

Taj njegov talent se može dosta dobro i lijepo očitovati u njegovom jedinom djelo, a to je “Tajna džema od malina”. Odmah jedna napomena. Ovo
djelo nikada nije bilo zamišljeno da bude u formi u kakvoj je danas, ali sama
ostavština Karima Zaimovića je sama po sebi zahtijevala da bude izdana
pa makar i u nedovršenoj i nereviziranoj formi. Tako je ovo njegovo djelo
ostao jedini svjedok i njegova života, ali i tog talenta koji je propao.
Ova njegova knjiga je svojevrsna alternativna povijest našega doba. Karim
stavlja samo Sarajevo u epicentar svjetskih dešavanja i to kao samostalnu
jedinku zajedno sa svim ljudima koji su obitavali ili još uvijek obitavaju u
njemu. Ova, a i ostale priče su čista fikcija, ali ipak takva fikcija koja je
sama po sebi tako sugestivna i istinita da čovjek
apsolutno povjeruje u nju. Jer zašto se svjetski
suvremeni mitovi i legende ne bi ispreplitali i u
Sarajevu, ako već mogu u Parizu, New Yorku,
Londonu, Cairu, Rio de Janeiru i mnogim drugima. Karim stavlja upravo Sarajevo i Bosnu u to
središte svih svjetskih zbivanja stvarajući jednu
alternativnu povijest koja je u potpunosti istinita
kao i ona koju danas znamo i učimo.
Karimovo igranje sa povijesnim činjenicama i
prilagođavanje istih svojim načelima dovoljno
govori o samoj povijesti. Govori to da je povijest
jedna od najvećih istina, ali je u sito vrijeme toliko pogodna tuđoj manipulaciji da se onda osoba
zapita što je u stvari istina, a što ne. Sve priče
ove njegove zbirke su jedna vrsta opomene onoga
što se sa tom poviješću radi i u dobre, a posebno
u loše svrhe.
Druga bitna stvar ove zbirke jeste jedna
specifična fikcija koja pruža čitaocu bijeg od
stvarnosti i uvjerenje da smo ipak i mi ovdje i
sada sam centar svega što se u svijetu radi. To
je jedna odlična stvar budući da on koristi te suvremene mitove i legende, ali ih prilagođavajući
nama. Tako je uistinu predivno vidjeti da se Walt
Disney nađe kao osoba koja je bila inspirirana
Sarajlijom, zatim film o nevidljivom čovjeku
koji je u stvari iz Sarajeva te konačno da su se
i vampirski okršaji dešavali u Sarajevu i to pred
ulaznim vratima radija kojeg upravo slušate. To
je u krajnjem slučaju, ako se i zanemare sve
književne i umjetničke funkcije, stvarno predivno za vidjeti i znati. Osoba dobije utisak da smo
i mi sami u nekom Hollywoodskom filmu zavjere.
Karim je bio fasciniran filmom i stripom i onaj koji barem malo zna nešto
o tome može u ovom njegovom djelu da to prepozna i vidi. Međutim, on od
tih umjetnosti ne stvara neku jeftinu i banalnu fikciju kakvoj su podložni
mnogi, već on to tako lijepo “upakuje” u jednu književnu formu koja nas
ostavlja doslovno bez daha.
Najbitnija stvar koju je Karim u svom životu napisao jeste definitivno vlas-

tita smrt. Kada se to samo kaže čovjek odmah pomisli da je to nemoguće.
Međutim, ono što je Karim zapisao u jednoj svojoj priči, a također i u spisima koji nisu ugledali svjetlost javnosti u potpunosti oslikava ono što mu
se desilo.
U priči koja nema naslova on govori o jednom čistom paradoksu. To je
paradoks isprepletenosti ljudskih života o kojemu sam čak jednom prilikom
u nekoj drugoj emisiji pričao. U toj priči Karim izlaže biografije dva lika.
Jedan je Aleksandar Antonijević, a drugi, zamislite, Karim Zaimović. U
priči se izlažu njihovi životni putovi. I jedan i drugi su živjeli u Sarajevu, ali
nikada nisu imali niti prilike niti sudbine da dođu jedan s drugim u kontakt.
Obojica su bili totalno suprotne ličnosti tako da
to dovoljno govori o njihovom međusobno nekontaktu. Tako je njih dvojicu rat rastavio na dvije
strane. Jedan je završio u Beogradu, a drugi ostao u Sarajevu. Karim je vodio emisiju na radiju,
a Aleksandar životario po Beogradu. Slučajnom
prilikom životni put je Aleksandra doveo do
poznanika na Grbavicu u toku opsade Sarajeva
gdje su se oni onako malo zapili. Istovremeno su
slušali radio na kojem je bila upravo emisija Karima Zaimovića u kojoj je pričao priču. Revoltiran zbog toga što netko nepoznat slučajno zna
sve o njemu, a i zbog samog svog života, Aleksandar odluči da svjesno prekrši primirje te ispali topovsku granatu na Sarajevo koja pronalazi
put do radija i na mjestu ubija voditelja, Karim
Zaimovića.
Nešto slično se u stvarnosti i desilo. Par mjeseci prije samog prestanka rata, u toku primirja,
tri granate su doletjele u Sarajevo sa srpskih
položaja. Druga je pala stotinjak metara nedaleko
od Karima, a geler je bio sudbonosan. Uspio je
da poživi trinaest dana. Nakon toga ga je stigla
smrt. Mnogi vjeruju da se u stvari obistinio scenarij koji je zapisan u priči “Bez naslova”.
Neobjavljeni spisi Karima Zaimovića kažu ovako:
“…Ali oni su tu, blizu. To znam, nemam još puno
vremena, smrt.”
Dalje je on sam zapisao.
“Sudbina se poigrala sa mnom. Šta se onda desilo? U jednom momentu samo čujem zujanje i
ništa drugo, nikakav drugi zvuk. U tom momentu
sam se preselio u svijet tišine, gledao sam oko
sebe ljude koji se krevelje, otvaraju usta, vjerovatno mi nešto govore, ali sve je to za mene bio tada jedan sasvim drugi
svijet… i to nesnosno zujanje, koje nije prestajalo, koje se samo pojačavalo
čineći da stvari izgledaju zaista dramatično. I o tome se da pričati na
drugi način.” Tako je Karimu uspjelo nešto što zasigurno nikome drugome
nije. Opisao je svoju smrt i to tako doslovno da čovjek jednostavno mora
povjerovati budući da je se to uistinu tako i desilo.

Goražde

SPOMEN-OBILJEŽJE ZA POGINULE
ŽRTVE U DRUGOM SVJETSKOM RATU
Riječ je o ideji goraždanskog umjetnika Senada Peza koji je i sam bio
sudionik najtežih dana za Goražde a
koju je podržalo Gradsko vijeće mladih i pretočilo u inicijativu, kako bi
grad na Drini konačno dobio jedinstveno spomen-obilježje za sve poginule žrtve u posljednjem ali i Drugom
svjetskom ratu.
Kako je prezentirajući ovaj projekt kazao njegov idejni tvorac Senad Pezo,
ovo nije projekt koji bi živio samo za
jednu generaciju. Prema njegovim
riječima, u pitanju je projekt koji treba da ispriča i svjedoči jednu istinu,
priču o prošlosti, sadašnjosti i priču za
budućnost, a namjera je sačuvati dostojanstvo i sjećanje na sve bosanske
čuvare iz povijesti ovog dijela BiH.
Predsjednik Gradskog vijeća mladih Benun Šapčanin istakao je da
kampanja koju su pokrenuli članovi
ovog udruženja pod nazivom “Ovo
je naš način” ima cilj da animira sve
državne, privredne ali i druge subjekte te građane da pomognu realizaciju

ovog značajnog projekta.
Uz prisutne građane te općinske i
kantonalne zvaničnike, podršku projektu najavili su i načelnik Općine
Goražde Mustafa Kurtović te ministar za boračka pitanja BPK-a Admir
Pozderović, koji su istakli da Goražde
kao grad heroj zaslužuje jedno ovakvo spomen- obilježje.
-Ovo je jedna znamenitost koja bi
poslije Tjentišta bila prepoznatljiva
ne samo u BiH već i Evropi. Mislim da
Goražde kao grad heroj zaslužuje jedno ovakvo spomen-obilježje i drago
mi je da će ovu ideju mladih Goražda
i našeg umjetnika Senada Peze
mnogi podržati, riječi su načelnika
Kurtovića.
Zamisao je da se izgradnja ovog
spomen-obilježja simbolično započne
11. augusta i okonča do 18. septembra Dana prvog oslobođenja Goražda.
Prema nekim procjenama, izgradnja kompleksa jedinstvenog spomenobilježja „Bosanski čuvar“ koji bi krasio ne samo Omladinsku ulicu već

Mostar

TRADICIONALNI
LJETNI FESTIVAL

U sklopu manifestacije Mostarski ljetni festival
2008, koji je trajao od 21. juna do 7. augusta
održani su brojni koncerti, izložbe i kazališne
predstave. Organizatori Mostarskog ljetnog
festivala bile su mostarske kulturne institucije
a finansijer Grad Mostar.
Festival je otvoren koncertom “Praznik muzike”, u Starom gradu ispred Ćejvan Ćehajinog
hamama, s početkom u 20 sati.
U sklopu ovog festivala održan je Mostar Blues
Festival, a od 5. do 7. augusta Mostarski World
Music Festival. U gradu na Neretvi nastupili su
Tito & Tarantula, Soulfingers, Gypsy Mambo
Malta, Majke, King George & Bosnia Express
i drugi.
Otvorene su i dvije izložbe: 11. godišnja izložba
Analle bh. crteža “Grand Prix Mostar 2008”, te
izložba crteža Gabrijela Jurkića.
U sklopu pozorišnog programa izvedene su
pozorišne predstave, te jedna lutkarska.
U utorak, 1. jula, u HNK-a Mostar, Kotrljajući
teatar Grbavica – Sarajevo izveli su predstavu “Bliže”, Patricka Marbera. Mostarski teatar
mladih izveo je 25. jula, “Zvijer na mjesecu”,
dramu Richarda Kalinoskog, a 31. jula u Narodnom pozorištu Mostar Dragan Despot izvedena je monodrama “Na rubu pameti”, Miroslava
Krleže. Riječ je o dramatiziranome istoimenom
romanu Miroslava Krleže.
Pozorište lutaka Mostar 15. jula izveli su premijeru “Raščupane bajke”, autora i redatelja
Nedžada Maksumića. Pored spomenutih programa održano je još nekoliko koncerata, promocija knjiga i performansi.

i kompletan Kanton, koštat će oko
160.000 maraka.
Pored centralne skulpture visoke

osam metara, predviđeni su i specijalni svjetlosni te zvučni efekti, ali i
drugi sadržaji.

U povodu godišnjica od smrti istaknutih bh. filmskih radnika

SJEĆANJE NA FILIPOVIĆA
I ARSLANOVIĆA
Ovog mjeseca navršile su se dvije godine od smrti istaknutog bh. reditelja i profesora na Akademiji scenskih umjetnosti u Sarajevu Benjamina Filipovića, te tri godine od smrti Mensuda
Arslanovića, filmskog radnika koji je učestvovao u
stvaranju brojnih uspješnih ostvarenja naše kinematografije.
Benjamin Filipović rođen je u Sarajevu, a filmsku
režiju je diplomirao na FAMU u Pragu. Film “Plus,
minus - jedan“ donio mu je Veliku zlatnu medalju
Beograda na festivalu kratkog metra i posebnu nagradu žirija na studentskom festivalu u Karlovim
Varima. Uslijedila su dva kratka filma, “Čežnja za
Buenos Airesom“ i “Mirna“.
Godine 1991. režirao je svoj prvi dugometražni igrani film “Praznik u Sarajevu“. Riječ je o jednom
od posljednjih uspješnih jugoslavenskih filmova,
za koji je Filipović dobio brojne nagrade u zemlji i
inozemstvu i koji je svrstan u deset najgledanijih
filmova svih vremena u BiH.
Filipović je režirao i jednu od najpopularnijih TV

serija “Top lista nadrealista“, a tokom rata režirao
je film “Mizaldo - kraj teatra“, koji je premijerno prikazan na festivalu u Berlinu 1994. godine.
Njegov posljednji, treći igrani film bio je “Dobro
uštimani mrtvaci“ iz 2005. godine.
Benjamin Filipović bio je predsjednik Udruženja
filmskih radnika BiH i član Evropske filmske akademije,
kao i Društva filmskih i TV reditelja Njemačke. Njegovim ranim odlaskom bh. kinematografija izgubila
je talentiranog režisera iza kojeg su ostale brojne
nerealizirane ideje.
Mensud Arslanović posthumno je nagrađen
priznanjem
“Ivica
Matić“,
koje
dodjeljuje
Udruženje filmskih radnika BiH za izuzetan doprinos bosanskohercegovačkoj kinematografiji.
- Bez ovog dragog prijatelja, filmovi poput “Prkosna delta“, “Pismo glava“, “Kuduz“, “Praznik u Sarajevu“, “Kod amidže Idriza“, “Remake“, “Grbavica“,
“Ljeto u zlatnoj dolini“ i mnogi drugi ne bi postigli
ostvareni uspjeh. Dragi naš Menso, uvijek ćemo
filmove počinjati tvojom čuvenom rečenicom:
“Nema nikakvih problema da snimamo“, navode iz
Ministarstva kulture i sporta Kantona Sarajevo.
Delegacija ovog ministarstva, kao i kulturni i filmski
radnici i uposlenici Akademije scenskih umjetnosti
u Sarajevu, proteklih dana položili su cvijeće na
mjesta posljednjih počivališta Benjamina Filipovića
i Mensuda Arslanovića.

DOLAZE UMJETNICI
IZ CIJELOG SVIJETA
Međunarodna galerija portreta Tuzla - 13. INTERBIFEP

INTERBIFEP Tuzla,
Internacionalni bijenalni
festival crteža i grafika, već 28
godina, koliko je prošlo od osnivanja, predstavlja jednu od
najznačajnijih međunarodnih
likovnih manifestacija.

Ćazim Sarajlić
Osim što je Tuzla u vrijeme INTERBIFEP-a postaje svojevrsni kulturni centar, gradu su u trajno
naslijeđe ostaju mnoga vrijedna dijela, što putem
otkupa što darovanja od strane autora. Danas se
Međunarodna galerija portreta može pohvaliti sa
svjetskim poznatim imenima grafičara i crtača kao
što su: Safet Zec, Petar Omčikus, Jiri Anderle, Matos, Cardoso Jose, Adam Urbanik, Istvan Geller,
Yuji Hiratsuka, Dan Mihaltianu, Ivan Kožarić, Dubravka Babić, Vladimir Makuc i drugi.
INTERBIFEP će se u Tuzli, ove godine, održati 25.
augusta do 25. oktobra.
Na 13. INTERBIFEP-u će učestvovati Mersad Berber, Safet Zec, Jirži Andrle, Laura Dimitrova, Kirli

U Mostaru

Festival
cirkusne
umjetnosti

Festival cirkuske umjetnosti pod nazivom
“Kultura na cirkusnoj sajli” održan je od 22.
do 24. jula u Mostaru. Po riječima koordinatora kulturnih programa Goethe-Instituta BiH
Saše Gavrića, festival se održao u povodu
četverogodišnjeg jubileja ponovnog otvaranja
Starog mosta.
Festival je otvoren svečanom paradom na Rondou, Španjolskom trgu i Musali, a u kojoj su
sudjelovali svi umjetnici s festivala.
Glavni događaj festivala bila je završna večer,
24. jula, kada je na Španjolskom trgu održan
veliki show program sa raznim performansama.
Tokom održavanja festivala organizirane su i
radionice za djecu kojima su cirkuski umjetnici pokazivali različite akrobacije i umjetničkocirkuske atrakcije.
Inače, festival su organizovali Goethe-Institut
BiH, njemačko veleposlanstvo u Sarajevu,
Francuski kulturni centar i francusko veleposlanstvo u BiH, a projekt je podržan od strane
Europske unije i austrijskog veleposlanstva u
Sarajevu.

Apostolov, Stefan Altakov i drugi.
I na ovogodišnjem INTERBIFEP-u će biti dodijeljene
otkupne nagrade, velike diplome za crtež i grafiku,
nagrada “Ismet Mujezinović” za najbolji crtež mladog umjetnika, diploma “Haim Džems Pinto”, nagrada Otvorenog grada umjetnosti Srebrenik, nagrada umjetničke kolonije “Sopoćanska viđenja”,
kao nagrada publike. U sklopu ovogodišnjeg INTERBIFEP-a u septembru će se održati i promocija
knjige - Kritika - likovne zabilješke, osvrti i prikazi,
Ćazima Sarajlića. Radi se o tekstovima koji su objavljivani proteklih 35 godina, uglavnom kritike o
izložbama, umjetnicima i likovnim kolonijama.
Prošlo je šest mjeseci kako je Međunarodna galerija portreta uputila poziv umjetnicima da prijave
svoje radove. Rok za prijavu je istekao 31.7. ali i
dalje radovi pristižu i očekuje se oko 200 umjetnika
iz više od pedeset zemalja.

14. Sarajevo film festival

Gost
Festivala
Kevin Spacey

Nekoliko dana prije početka 14. Sarajevo film festivala (SFF) izvršna direktorica Festivala Emina Ganić
je na konferenciji za novinare iznijela podatke o
filmovima koje će ljubitelji sedme umjetnosti imati
priliku da vide u okviru Heineken Open Air programa i o gostima Festivala.
Jedan od vjerojatno zanimljivih gostiju ovogodišnjeg
SFF-a je dvostruki oskarovac Kevin Spacey.
Film “The usual suspects” (1995.) redatelja Bryanaa Singera, koji je ovom glumcu donio prvog Oskara tako će zatvoriti ovogodišnji SFF.
Drugi Oskar ovom glumcu pripao je za ulogu u filmu
“American Beauty”. Osim u ova dva filma Spacey je
glumio u još niz ostvarenja, a dobitnik je i brojnih
priznanja i nagrada poput BAFTA nagrada, nagrada
za glumca godine (Golden Apple), MTV Movie nagrade za najboljeg negativca.
Osim filma “The usual suspetcs” koji je svojevrsna
posveta ovom glumcu u okviru programa bit će
kako je Ganić rekla prikazani filmovi iz regije, kao i
ono najbolje iz svjetske kinematografije.
Heineken Open Air program otvara film “Snijeg” bh.
redateljice Aide Begić, potom slijede filmovi “Traktor, ljubav i rock’n roll” Branka Đurića (Slovenija),
“Gomorra” Matteo Gorrone (Italija), “Happy -goLucky” Mike Leigh (Velika Britanija),”Waltz with
Bashir” Ari Folman (Izrael, Francuska, Njemačka).
Kako je rekla Emina Ganić, prezentirana lista filmova nije konačna kada je riječ o ovom programu.

Izložba fotografija i promocija
knjige Zijaha Gafića u Mostaru

ZBIRKA SKICA
IZ ŽIVOTA
NJUJORŠKIH
MUSLIMANA

U srijedu, 23. jula, u Ćejvan Ćehajinu hamamu
u Mostaru promovirana je monografija “Muslims of New York“ bosanskohercegovačkog
umjetnika Zijaha Gafića i otvorena izložba fotografija objavljenih u monografiji.
Izložbu je otvorila Judith Cefkin, zamjenica
veleposlanika Sjedinjenih Američkih Država u
BiH.
Monografija “Muslims of New York“ sadrži seriju od 70 fotografija koje je Gafić snimio 2006.
godine za vrijeme boravka u New Yorku i posjeta različitim muslimanskim zajednicama tog
grada radeći na reportaži za američki magazine Time.
Prikazujući priču o životu i svakodnevnici muslimana u gradu koji mnogi nazivaju prijestolnicom svijeta, autor napominje kako je njegova
monografija zbirka fragmenata i skica iz života
različitih muslimanskih zajednica New Yorka.
Monografija, koju je objavila izdavačka kuća
Gramofon iz Sarajeva uz podršku ureda za
odnose s javnošću američkoga veleposlanstva
u Bosni i Hercegovini, donosi i uvodnik Nihada
Kreševljakovića o muslimanima New Yorka,
koji čitatelje upoznaje s događajima vezanim
uz nastanak i razvoj muslimanske zajednice
New Yorka, koja danas, procjenjuje se, ima
gotovo 600 hiljada pripadnika.
Zijah Gafić je do sad izlagao na mnogim
prestižnim festivalima i izložbama u New
Yorku, Londonu, Milanu, Amsterdamu, Beču,
Arlesu, Ženevi i Zagrebu.
Prikazujući priču o životu i svakodnevnici muslimana u gradu koji mnogi nazivaju prijestolnicom svijeta, autor napominje kako je njegova
monografija zbirka fragmenata i skica iz života
različitih muslimanskih zajednica New Yorka.
Monografija, koju je objavila izdavačka kuća
Gramofon iz Sarajeva uz podršku ureda za
odnose s javnošću američkoga veleposlanstva
u Bosni i Hercegovini, donosi i uvodnik Nihada
Kreševljakovića o muslimanima New Yorka,
koji čitatelje upoznaje s događajima vezanim
uz nastanak i razvoj muslimanske zajednice
New Yorka, koja danas, procjenjuje se, ima
gotovo 600 hiljada pripadnika.
Zijah Gafić je do sad izlagao na mnogim
prestižnim festivalima i izložbama u New
Yorku, Londonu, Milanu, Amsterdamu, Beču,
Arlesu, Ženevi i Zagrebu.

Međugorje Open 2008:

PORAZ IVANA
DODIGA U
PRVOME KOLU

Ovogodišnji turnir Međugorje Open 2008
održavao se od 21. - 27. 7. na teniskim terenima Circle Internationala. Organizacijski
i kvalitetom tenisa ovaj turnir je po svemu
opravdao očekivanja, što je najbolji poticaj
za organizaciju sljedećeg turnira, Međugorje
Opena 2009.
Prvoga dana turnira u Međugorju je bilo na
rasporedu sedam mečeva u pojedinačnoj
konkurenciji i dva meča u igri parova.
Na razočaranje organizatora iz turnira je ispao
domaći tenisač Ivan Dodig koji je poražen od
Španjolca Ribe s 2:0 u setovima.
Španjolac Ivan Navarro pobjednik je ovog
teniskog Challanger turnira Međugorje Open
2008. Španjolac je odličnom igrom u finalu
svladao svoga sunarodnjaka Pere Ribu rezultatom 6:0, 6:2. Od samoga početka meča
Navarro je nametnuo svoj ritam igre i tokom
cijeloga meča kontrolirao rezultat.

Nogomet

BLAŽEVIĆ ZVANIČNO
SELEKTOR BiH
Miroslav Ćiro Blažević je od 25. jula 2008. zvanično
selektor nogometne reprezentacije Bosne i Hercegovine.
Blažević je u Sarajevu potpisao dvogodišnji ugovor s predsjednikom Nogometnog saveza BiH Iljom
Dominkovićem i generalnim sekretarom Munibom
Ušanovićem.
U prvom obraćanju novinarima u funkciji selektora
reprezentacije BiH Blažević je izrazio uvjerenje da
će se svi igrači odazvati na njegov poziv.
-Razgovarao sam s većinom nogometaša i niko
nije odbio poziv. Međutim, ako se desi da se neki
od nogometaša ne odazove zatvorit će vrata reprezentacije. Ako postoji neko ko nema svijest da je
čast igrati za reprezentaciju, taj me ne interesira.
Obećavam da nikoga neću moliti, nikoga neću pitati dva puta, izjavio je Blažević nakon potpisivanja
ugovora. On je naglasio da je za dobar rezultat neophodno jedinstvo čelnika saveza, stručnog štaba,
nogometaša, novinara i navijača, koje je ocijenio
kao najvažniji faktor za uspjeh.
-Mi smo tu radi navijača bez kojih nećemo moći
računati na uspjeh. Oni su naš 12. igrač i zato ću ih
još jednom zamoliti da prestanu s bojkotom reprezentacije, kazao je novi selektor BiH.
Kada je u pitanju uspjeh u kvalifikacijama Blažević
je izrazio optimizam.
“Dobio sam jednoglasnu podršku Izvršnog odbora
što je za mene velika hipoteka. Trenerski posao
zahtijeva permanentno potvrđivanje, a jedina potvrda je rezultat”, dodao je.
Blažević je izjavio da još nije odredio saradnike u
reprezentaciji, ali je dodao da su sa spiska kandida-

ta otpali svi o kojima se govorilo posljednjih dana.
Sedamdesettrogodišnji hrvatski stručnjak, koji
je rođen u Travniku, u dugogodišnjoj trenerskoj
karijeri vodio je 18 klubova u Švicarskoj, Grčkoj i
Hrvatskoj. Bio je selektor tri nacionalne selekcije
- Švicarske, Irana i Hrvatske, s kojom je na Svjetskom prvenstvu 1998. u Francuskoj osvajanjem
trećeg mjesta ostvario najveći uspjeh u karijeri.
Blažević će debitirati na klupi reprezentacije BiH
20. augusta 2008. u Zenici u prijateljskom susretu
sa selekcijom Bugarske.

Glavu gore,
ODBIJENA ŽALBA
Mirza
RUKOMETNOG SAVEZA BIH
Rukomet

Mladi bh. teniser Mirza
Bašić još jednom je obradovao našu javnost nastupima
na
Evropskom
prvenstvu do 18 godina.
Danima su iz austrijskog
Bad Gasteina stizale lijepe
vijesti o briljantnim nastupima Bašića. Tako je bilo
sve do polufinala kada je Francuz Guillaume
Rufin bio nepremostiva prepreka. No, ulazak
među četiri najbolja mlada tenisera Evrope, uz
činjenicu da je kao deveti nosilac uspio zaobići
neka poznatija imena i “ugurati” se u društvo
prvog, trećeg i petog nositelja rezultat je za
svaku pohvalu.
Ono što je najveći problem našeg sporta, a
čega nije pošteđen ni tenis, prelazak je igrača
iz juniorskog u seniorski pogon. Ukoliko mladi
Sarajlija uspije bez većih stresova prevazići
ovaj “kritični period” nema sumnje da će naša
zemlja kroz koju godinu konačno imati jednog
svog Čilića, Delića ili Ljubičića koji će pored
osnovnih informacija o biografiji i renkingu
imati malu sličicu sa bh. zastavom. Porodica
Mirze Bašića trenutno se nalazi na teškom ispitu jer je odabir pravog puta u ovom slučaju
sudbonosan. Ako prihvate ponudu teniske
akademija Nikole Pilića u Minhenu koja Mirzi
nudi nastavak usavršavanja nije nemoguće da
snovi i mašta kroz koju godinu postanu naša
lijepa stvarnost.
Stopama Mirze Bašića sigurno korača i Ema
Burgić kojoj je vrijeme najveći saveznik. I u
njenom slučaju vrijedi ista konstatacija kao
za Bašića. Uz pravi odabir buduće destinacije
koja će joj ponuditi rad i samo rad mlada Tuzlanka imaće svoje mjesto u svjetskom teniskom sazviježđu. Vrijeme je i da BiH izbrusi
jednog dragulja.

Apelacioni sud Evropske rukometne federacije odbio je žalbu Rukometnog saveza Bosne i Hercegovine uloženu na kaznu, koju je izrekla Disciplinska komisija EHF-a zbog prekida utakmice baraža
između reprezentacija BiH i Mađarske.

Prema tome, ranije izrečene kazne Disciplinske
komisije EHF-a ostaju na snazi. RSBiH-a kažnjen je
sa dvije utakmice igranja na domaćem terenu bez
prisustva publike u predstojećim kvalifikacijama
za evropsko prvenstvo, novčano sa 7.500 eura,
dok je prekinuti susret registrovan 24:27 u korist
Mađara.
Najviša instanca evropske kuće rukometa ovim je
izrekla konačnu odluku bez prava žalbe.
Generalni sekretar RSBiH-a Smajo Karačić je naglasio da se u Savezu neće pomiriti s ovakvom odlukom, te da će istrajati u traženju pravde.
Karačić je najavio da će se RSBiH obratiti Olimpijskom komitetu BiH, koji bi trebao da pokrene postupak za zaštitu njihovih prava kod Međunarodnog
olimpijskog komiteta, kao i podnošenje tužbe vansportskim institucijama - Evropskom sudu u Strazburu.

Tenis

Poraz Jugić-Salkićeve u
polufinalu i pobjeda u dublu

Bosanskohercegovačka teniserka Mervana JugićSalkić nije uspjela doći do finala Challengera u Les
Contaminesu (Francuska), vrijednog 25.000 dolara.
Jugić-Salkić je u polufinalu, nakon dva i pol sata
igre, poražena od Latvijke Anastasije Sevastove sa
7:6 (7/4), 2:6, 3:6.
Međutim, u konkurenciji parova na ovom turniru
Mervana Jugić-Salkić je u paru s Teodorom Mirčić
iz Srbije u finalu 25.000 dolara vrijednog turnira
savladala njemačko-češki par Ozga/Sedenkova sa
6:1, 6:4.

EP juniori:

BiH
Prodane sve ulaznice za
Olimpijske igre u Pekingu pobjedila

Organizatori Olimpijskih igara saopštili su da je svih
6. 800.000 ulaznica za takmičenja na OI u Pekingu
rasprodano. Ta brojka predstavlja apsolutni rekord
gledanosti u historiji Olimpijskih igara. Organizatori Igara u Pekingu izrazili su nadu da će se sva
takmičenja održati pred ispunjenim sportskim arenama, što još uvijek nije garantovano činjenicom
da slobodnih ulaznica za prodaju više nema. Naime,
mnoge ulaznice dodijeljene su sponzorima,
odnosno nacionalnim Olimpijskim odborima zemalja
sudionica, što nije garancija i da će biti iskorištene.
Prodaja posljednjeg kontingenta od 250.000 ulaznica izazvala je u petak u Pekingu haotične scene,
s obzirom na golemu potražnju. Mnogi su stajali
i dva dana u redu kako bi se dokopali ulaznica, a
policija je morala koristiti metalne barikade kako bi
spriječila stampedo.
Ulaznice su rasprodane za sva takmičenja u Pekingu, ali još je preostalo ulaznica za utakmice
fudbalskog turnira po grupama (ukupno 570.000
ulaznica) koje će se igrati u Tianđinu, Šangaju,
Šenjangu i Kvinhuangdau. Organizatori očekuju da

Sloveniju

će prodati sve ulaznice i za fudbalski turnir.
Inače, ulaznice su na proteklim Igrama bile prodavane sa različitim uspjehom. Na primjer, za prošle
OI u Atini, prodano je samo dvije trećine od ukupno
5.300.000 ulaznica, pa je za neka takmičenja bilo
mnogo slobodnih mjesta na tribinama.
Najskuplje ulaznice za Igre u Pekingu bile su za
svečano otvorenje 8. augusta, po cijeni od 645
dolara! Organizatori izvještavaju da je cijena za
58% ulaznica bila manja od 13 dolara.

HRGOVIĆ ĆE IPAK IGRATI
ZA REPREZENTACIJU

Juniorska košarkaška reprezentacija Bosne i
Hercegovine pobjedom je okončala nastup u
grupnoj fazi takmičenja na Evropskom prvenstvu B-divizije za košarkaše do 18 godina u
Debrecenu.
U četvrtom meču u B-grupi mladi bh. košarkaši
savladali su Sloveniju sa 87:63 (21:18, 23:17,
14:11, 29:17).
Slovencima, koji su osigurali prvo mjesto u
grupi, ovo je bio prvi poraz.
Najefikasniji u reprezentaciji BiH bili su Majstorić
sa 38, Mustapić sa 15 i Halilović sa 14 poena.
Prve dvije reprezentacije iz grupe plasirat će se
u četvrtfinale.
Tabela B-grupe:
1.
2.
3.
4.
5.

Posljednji dani izuzetno su teški za Mirka Hrgovića.
Nova Dinamova akvizicija, nekadašnji
kapiten Hajduka i dobitnik Torcidinog priznanja
“Hajdučko srce” na meti je dinamovih navijača Bad
Blue Boysa. Navijači Modrih “njemu u čast” ubacili
su 36 baklji u teren na utakmici protiv Linfielda, te
ga verbalno vrijeđali. Hrgović je u centru pažnje
i bh. sportske javnosti. Nakon što je objavio kraj
reprezentativne karijere, te u dva navrata ponovio
da se ne misli vraćati bez obzira što je Miroslav
Blažević imenovan novim selektorom, izgleda da se

situacija promijenila.
- Ne želim ništa govoriti za medije. Dosta mi je
toga. Imam i zabranu od Dinama da dajem izjave,
upozorio je Hrgović.
Uz objašnjenje da nas zanima potvrda ili demantiranje Blaževićevih riječi, zamolili smo ponovo za
izjavu. Pristao je.
- Istina je da smo razgovarali. Vidjet ću… Ako sve
bude u redu sa reprezentacijom, lakše će mi biti
odlučiti se za povratak. Ako ne bude, onda nema
smisla da ni ja dolazim, kazao je Hrgović.

ZLATAN BAJRAMOVIĆ PREŠAO
U EINTRACHT IZ FRANKFURTA
Zlatan Bajramović, fudbalski reprezentativac Bosne
i Hercegovine od 31. jula 2008. postao je član Eintrachta iz Frankfurta. Bosanskohercegovački reprezentativac potpisao je ugovor na tri godine.
Bajramović je bio nezadovoljan statusom u sada
već bivšem klubu Schalkeu te je konačno riješio
neizvjesnost pred skori početak njemačke Bundeslige. Prije Schalkea nastupao je i za ekipe St. Paulija i Freiburga.

Slovenija
BiH 		
Švicarska
Švedska
Irska

4
4
4
3
3

3
2
2
2
0

1
2
2
1
3

328:248
295:282
271:302
216:213
180:245

7
6
6
5
3

Počele
pripreme
bh. košarkaša

Okupljanjem
reprezentativaca u Sarajevu 21. 7. su
počele pripreme košarkaške
reprezentacije Bosne i Hercegovine za predstojeće nastupe u kvalifikacijama za EP.
Selektoru
Mensuru
Bajramoviću na prvoj prozivci odazvalo se 11 igrača.
Očekuje se dolazak Jazvina,
Bavčića, Teletovića i Bremera, dok je igrač
FMP-a Dragan Tubak zbog povrede definitivno
otkazao dolazak. Umjesto njega Bajramović je
pozvao još jednog debitanta Nedima Pajovića.
Pored njega u Sarajevo su došli Nemanja Gordić,
Aleksej Nešović, Nihad Đedović, Goran Ikonić,
Jasmin Hukić, Ivan Opačak, Milan Milošević,
Damir Krupalija, Kenan Bajramović i Elmedin
Kikanović.
Košarkaši će obaviti nekoliko treninga u Sarajevo, a 24. jula otputovat će u Rogašku Slatinu.
Reprezentativce BiH u septembru očekuje šest
kvalifikacijskih duela protiv Velike Britanije,
Češke i Izraela. Prvi susret odigrat će 3. septembra kada gostuju u Češkoj.

Osmi međunarodni književni susreti Cum grano salis bit će održani od 4. do 7. septembra 2008. godine u Tuzli

Romansijeri južnoslavenskog
govornog područja u utrci za
nagradu “Meša Selimović”
Iz četiri zemlje šesnaest nominacija –
nominirano četrnaest najboljih romana objavljenih
u 2007. Dodjela nagrade «Meša Selimović»
6. septembra u Tuzli.

Otvaranje 8. Međunarodnih
književnih susreta Cum grano salis
bit će upriličeno 5. septembra 2008.
godine, u Narodnom pozorištu Tuzla
uz prisustvo brojnih književnika
i ljubitelja književnosti iz cijelog
Regiona.
Za prestižnu nagradu «Meša
Selimović» koja se dodjeljuje za najbolji
roman objavljen u prethodnoj godini na
području Bosne i Hercegovine, Srbije,
Hrvatske i Crne Gore, ove godine
nominirano je četrnaest romana koje
su odabrali selektori: Tvrtko Kulenović,
Tatjana Rosić, Zvonko Kovač i Andrej
Nikolaidis. Selektor Tvrtko Kulenović
iz Bosne i Hercegovine nominirao
je sljedeće romane: Josip Mlakić:
Tragom zmijske košuljice, V.B.Z.,
Zagreb, 2007; Jasna Šamić: Carstvo
sjenki, Zoro, Sarajevo, 2007; Emsura
Hamzić Sladoje: Jabana, Narodna
knjiga, Beograd - Bosanska riječ,
Tuzla,
2007;
Hazim
Akmadžić:

Gazi Isa-beg,
nezavisno izdanje,
Sarajevo, 2007. godina. Selektorica
Tatjana Rosić iz Srbije nominirala je
romane: Mirjana Djurdjević, Čuvari
svetinje, Agora, Zrenjanin, 2007; Igor
Marojević, Šnit, Laguna, Beograd,
2007; David Albahari, Ludvig, Stubovi
kulture, Beograd, 2007; Dragan
Velikić, Ruski prozor, Stubovi kulture,
Beograd, 2007; Uglješa Šajtinac, Vok
on! manifest razdraganosti, Narodna
knjiga, Beograd, 2007.
Za područje Crne Gore selektor
Andrej Nikolaidis odabrao je dva
romana koji će biti u izboru za
nagradu “Meša Selimović”: Mirko
Kovač- Grad u zrcalu, FRAKTURA
i Olivera Kujundžić - Zaboravljena
zemlja, OKF Cetinje. Zvonko Kovač,
selektor za Hrvatsku nominirao je pet
romana, među kojima je roman Josipa
Mlakića, koga je odabrao i selektor
iz BiH, te roman Mirka Kovača koga
je nominirao selektor iz Crne Gore.

Pored ovih romana u izbor su ušli:
Sibila Petlevski, Moj Antonio Diavolo,
Fraktura, Zaprešić, 2007; Dalibor
Šimpraga, Anastasia, Durieux, 2007;
Nikola Petković, Uspavanka za mrtve,
Profil International, Zagreb, 2007.
Do 20. augusta 2008. godine
stručni Žiri u sastavu: Mile Stojić,

Andrew Wachtel, Robert Hodel, Davor
Beganović i Semezdin Mehmedinović
odabrat će pet najboljih romana u uži
izbor, a nagrada «Meša Selimović»
bit će uručena 6. septembra na
svečanosti dodjele nagrada, kada će
biti i objavljeno ime autora najboljeg
romana.

Festival of Nations
Tower Growe Park, Grand Blvd. & Arsenal
www.iistl.org
August 23 - 10 AM to 7 PM
August 24 - 10 AM to 6 PM

- FREE Admission
- FREE Shuttle
- Dance lessons
- Three stages of non-stop music and dance
- Ethnic food and colorful gifts
Children’s activities and much, much more

15. august 2008.

29

Infekcije
mokraćnih puteva
Simptomi mogu varirati od laganih, jedva primjetnih tegoba, a ponekad i potpuno asimptomatskih,
pa sve do vrlo jakih i neugodnih manifestacija.
Početak bolesti je obično nagao, a dominira učestalo
mokrenje praćeno osjećajem pečenja i pritiska
pri mokrenju. Mokrenje može postati i bolno, a
najčešće se bol javlja na kraju mokrenja. Javlja se i
pojačan nagon za mokrenjem, otežano zadržavanje
mokraće, kao i češće noćno mokrenje. Urin poprima jak i neugodan miris, postaje mutan, a ponekad
može sadržavati i krv. Tjelesna temperatura može
biti povišena, ali rijetko prelazi 38 stupnjeva.

Liječenje i sprečavanje urinarnih infekcija
Uvijek treba uzeti sve antibiotike, odnosno dozu
koju je propisao liječnik. Simptomi se mogu smiriti

Kako mlijeko i mliječni proizvodi djeluju
na zdravlje?

Mlijeko i mliječni proizvodi važna su sastavnica zdrave, uravnotežene prehrane. Od svih sisavaca jedino odrasli ljudi i svinje imaju enzime potrebne za razgradnju laktoze. Blagodati
mlijeka i njegovih nusproizvoda na zdravlje su
ogromni.
Čaša mlijeka u prosjeku sadrži 30% kalcija,
20% riboflavina, 16%proteina, 25% vitamina
D, skupinu vitamina B-12…
Istraživanja su pokazala kako povećanim unosom mlijeka odrasli i djeca povećavaju gustoću
kostiju, čime umanjuju mogućnost oboljenja
od osteoporoze. Kako je mlijeko bogato kalcijem, magnezijem i kalijem, njegovom konzumacijom se smanjuje krvni tlak. Nekoliko
je studija pokazalo da redovan unos mliječnih

Čimbenici koji pogoduju nastanku infekcije
Ako se bakterijska infekcija mjehura ne otkrije i
ne liječi kod trudnica, čak jedna četvrtina razvije
upalu bubrega, koja povećava rizik prijevremenog
poroda, povećava perinatalnu smrtnost te rizik za
kasniju kroničnu bolest bubrega.
Čimbenici koji pogoduju nastanku infekcije su: opstrukcija normalnog toka mokraće - kamenci, tumori, povećanje prostate, suženje mokraćovoda i
mokraćne cijevi, anatomski ili funkcionalno promijenjen urotrakt - vezikouretralni refluks, nepotpuno
pražnjenje mjehura, strana tijela - npr.urinarni kateter, metaboličke i druge bolesti - šećerna bolest,
razna oštećenja bubrega, poremećaji u lokalnom i
sustavnom imunom odgovoru, dijagnostički, terapijski ili operacijski zahvati na urogenitalnom traktu,
trudnoća.
Urinarne infekcije su također češće u trudnoći, pojavljuju se u otprilike u 10% trudnica. Povećani rizik
urinarnih infekcija najveći je između 6. i 24. tjedna
trudnoće. Čak i ako se ne razvije upala bubrega,
neliječena infekcija mokraćnog trakta koja se pojavi
u prvom ili trećem tromjesečju trudnoće povećava
rizik mentalne retardacije i zastoja u rastu fetusa.
Novorođenčad žena koje su u trudnoći imale infekciju s Ureaplasmom urealiticum imaju povećani rizik
respiratornih infekcija.
Kod muškaraca je cistitis iznimno rijetka bolest, a
najčešća upalnareakcija, osobito u mlađih, spolno
aktivnih muškaraca je uretritis, koji je često izazvan uzročnicima spolno prenosivih bolesti. Pojava
cistitisa kod njih obično zahtijeva dodatnu obradu,
kako bi se utvrdili konkretni razlozi koji su do te
upale doveli.

Utjecaj
mlijeka na
zdravlje

već nakon dan do dva otkako ste ih počeli piti, ali
mikroorganizmi su još uvijek prisutni u mokraći i
umnožit će se ako se potpuno ne iskorijene.
Pijte puno vode, barem 8 čaša na dan (otprilike 1,5
- 2 litre), imajući na umu da unos tekućine u svakom slučaju ovisi i o fizičkoj aktivnosti i vanjskoj
temperaturi. Povećani unos tekućine potiče često
mokrenje kojime se iz mjehura ispiru bakterije.
Neki preporučuju uzimanje vitamina C. Redovito
konzumiranje vitamina C može povećati kiselost
urina i učiniti ga nepovoljnijom sredinom za bakterije, ali još uvijek nema dokaza da on sprečava
infekcije urinarnog trakta.
U novije vrijeme vrlo je popularno korištenje preparata od brusnice (list i plod). Čini se da sok od
brusnice i borovnice sprječava prianjanje bakterija
uz zid mokraćnog mjehura. Zato se preporučuje
dnevno popiti 2 do 3 čaše tih sokova.
Tokom korištenja Uvinog čaja, preporučuje se izbjegavanje uzimanje slatkih namirnica. Uvin čaj se
smije uzimati zajedno s antibioticima, ali ga je ipak
bolje uzimati ili kao samostalnu terapiju ili nakon
završene terapije antibioticima.

proizvoda u tijelo smanjuje mogućnost oboljenja od određenih vrsta raka, primjerice
raka debelog crijeva i raka dojke. Pored toga,
rezultati brojnih studija su pokazali kako mlijeko smanjuje nastanak karijesa na zubima.
U bitci sa viškom kilograma mlijeko je idealna
hrana, jer je bogato kalcijem koji pomaže u
regulaciji metabolizma.
Novije europske studiju su također dokazale
kako se konzumacijom svježeg mlijeka smanjuje rizik od astme i drugih alergija. Prehrana
koja uključuje 3 mliječna obroka i 8-9 manjih
obroka voća dnevno, smanjuje oboljenja od
srčanih bolesti.
JOGURT
Jogurt je kao i mlijeko bogat izvor kalcija i hrana koja utječe na zdravlje kostiju i smanjenje
mogućnosti oboljenja od osteoporoze. Nedavna studija provedena na 5000 španjolskih
studenata pokazala je da prehrana bogata
jogurtom drastično smanjuje opasnosti od
nastanka visokog krvnog tlaka.
SIR
Čini se da Amerikanci konzumiraju sve više
sira. Između 1990. i 2000. potrošnja sira se
povećala za 21%. Sir sadrži veliku koncentraciju važnih nutrijenata, bogat je izvor kalcija, fosfora, cinka, vitamina A, riboflavina
i vitamina B12 zbog čega je iznimno zdrava
namirnica.

Recepti
ZAPEČENO POVRĆE
Potrebno:
400-500 gr krompira
3 mrkve
500 gr špinata
1 mala glavica luka
1,5 dl slatkog vrhnje
100 gr ribanog sira
malo maslaca
začini
Način pripreme:
Skuhati posebno krompir i mrkvu. Luk sitno
isjeckati i prepržiti na malo ulja, te u to dodati
isječen špinat. Pržiti oko 10 minuta na tihoj
vatri, zatim dodati malo vrhnja i začiniti.
Kad se krompir skuha malo ga izgnječiti, dodati začine i malo maslaca. Mrkvi isto dodati
malo maslaca i začiniti. U podmazanu tepsiju
redati jedno do drugoga: red krompira, red
mrkve, red špinata. Preliti sa vrhnjem i posuti sa sirom. Kratko zapeći. Servirati uz neko
meso ili ribu.

MODA

Moderan stav. Mnogostruke inspiracija. Odlučiti se, da li
biti sportski ili softicirano odjevena? Ili još bolje, biti jedno i drugo
istovremeno! Novi modni trendovi za proljeće/ljeto 2008. g. karakteriziraju fuzije i spajanje stilova u kojima je konačan izgled redefiniran
prateći trendove suvremene ulične mode.
Boje su bež, plava i baby plava, jeans je uskog kroja i visokog struka,
must have ove sezone ako ste ljubiteljica cool odijevanja!

ĐUVEČ
Potrebno:
1 kg telećeg ili goveđeg mesa
1/2 kg krompira,
1/2 kg mahuna,
2 plava patlidžana,
5-6 paradajza,
15 dkg masla ili ulja,
3 glavice crvenog luka,
peršunov list,
2 jajeta,
2 dl pavlake, so.
Priprema:
Isjeckajte luk i
meso pa popržite
na ulju. Kada je
meso
napola,
mekano,
spremite povrće. Krompir izrežite na 4 djela. Mahune izrežite. Patlidžane nasijecite na ploške,
prelite sa malo vode i neka stoji 10 minuta,
a onda ih ocijedite. Sve stavite u tepsiju a
možete i šerpu.
Odozgo poredajte meso i luk. Pecite na umjerenoj vatri. Čim primijetite da je meso gotovo pečeno, izrežite paradajz na veće komade
i stavite na vrh. Po paradajzu pospite isjeckan
peršunov list.
Vratite u pećnicu. Pred kraj umutite jaja i povlaku i prelite preko đuveča pa zapecite na jakoj vatri.

Koju suknju
izabrati?

Sve je postala stvar preferencije i kroja koji nam
pristaje, a jedino na što nas moda obvezuje je nositi suknju, jer ove sezone jedino ne nositi suknje je
nemoderno.
Olovka - Iako je nije bilo nekoliko sezona ove godine se vraća u punom stilu. Nosite onu do ispod
koljena i visokog struka. Majica ili košulja bi morale
biti utrpane u nju, a neizostavan detalj je debeli
remen. Inače, ove sezone u svim odjevnim kombinacijama remen podignite s bokova i vratite ga na
struk.
Mini suknja – Mini je ove sezone također nosiva, ali
uvijek u kombinaciji sa širokim majicama, posebno
nosite li uski mini. To ne znači malo šira majica,
nego neka izgleda bar tri broja veća. Ali naravno
pronađite neku koja vam pristaje.
Široka, nabrana suknja – Najjednostavniji kroj
i pristaje također svima. Širi se odmah ispod remena (za razliku od suknje na volane kod koje je
prvi volan, do ispod bokova, još dosta uzak). Neće
isticati vašu liniju. Može se kombinirati sa svim
odjevnim predmetima, a jedino pravilo koje biste
trebali poštivati je njena dužina. Neka bude točno
do ispod koljena.
A – kroj – Ona je najzahtjevnija što se tiče fig-

ure i rijetko nekome stvarno dobro pristaje. Morate pogoditi i dužinu i boju, te nositi na točno
odgovarajuću visinu potpetice. Ali isplati se riskirati
jer će vas ona izdvojiti iz mase.
Suknja na volane - na ulicama se pojavila još
prošle sezone, ali je i ovog proljeća jako nosiva.
Pristaje svakoj figuri. Mršavice neka se odluče na
kraće, a duža (ispod koljena pa do gležnja) super je
nosiva za one s malo više kilograma. Uz nju nosite
uske pamučne majice, jer ćete tako postići kontrast
i istaknuti figuru. Za hladnijih dana ili ljetnih večeri
uz nju će super pristajati pamučni top i lagana,
uska vestica na gumbe.

Došao stari seljak u Sarajevo, pa upita jednoga
pandura gdje se nalazi Baščaršija?
- Ej bolan ne bio, pa to i svaka budala zna!
- Zato tebe ja i pitam, odgovori seljak!

HOROSKOP

OVAN
OD 21. 3. DO 20. 4.

Baščaršija

LJUBAV: Počeli ste da na nov način prilazite ljubavi i da se ne opterećujete sitnicama i glupostima,
što je u svakom slučaju dobro.
POSAO: Niste baš radom motivisani ne klonite duhom nego zasučite rukave.
ZDRAVLJE: Umor i nesanica.
BIK
OD 21. 4. DO 20. 4.

EURI

LJUBAV: Svađe u vezi i braku. Malo više obostrane tolerancije nije na odmet.
POSAO: Izbjegavajte ulaganja u nesigurne poslove.
ZDRAVLJE: Nagle promjene vremena odražavaju se i na vaše zdravlje.

Zove Cigo kuma.
- Đesi kume šta ima?
- Ništa.
- Kako žena?
- Dobro je.
- Kako djeca?
- Ma dobro su.
- A kume đe su mojih 200 eura?
- Poslije zvučnog signala ostavite poruku.

BLIZANCI
OD 21. 5. DO 21. 6.

LJUBAV: Partner očekuje podršku i poštovanje priuštite mu to pa će i Vama biti bolje.
POSAO: Pruža Vam se prilika za unapređenje na poslu, iskoristite je svakako
ZDRAVLJE: Skloni ste nerviranju često i bez velikog razloga.

Fata na skijanju

RAK
OD 22. 6. DO 22. 7.

Pita Haso Muju:
- Kako ti Fata skija?
- Ko grom, svaki put u drugo drvo.

LJUBAV: S partnerom ste u čvrstoj i stabilnoj vezi koju nitko i ništa ne može ugroziti.
POSAO: Ovaj period biće u znaku čestih putovanja i svakodnevnih obaveza
ZDRAVLJE: Mogući su problemi sa organima za varenje.

Zdravko = Damir

LAV
OD 23. 7. DO 23. 8.

Šeće djed parkom i sretne malog dječaka kako
sjedi na klupi te ga upita:
- Sinko kako se zoveš??
Dječak odgovara:
- Zdravko.
Na to će djed:
- Jao kako simpatično, zoveš se kao moj unuk
Damir.

LJUBAV: Šetnje uz obalu rijeke, mora na mjesečini su idealan stimulans za ljubavnu sreću.
POSAO: Nervira Vas indolentnost i aljkavost pojedinih kolega na poslu.
ZDRAVLJE: Problemi sa hormonima bilo da se radi o štitnoj žlijezdi ili šećernoj bolesti.
DJEVICA
OD 24. 8. DO 22. 9.

LJUBAV: Jedan fatalan susret sa osobom u znaku Bika ili Jarca mogao bi promijeniti Vaš ljubavni
život.
POSAO: Posao koji do sada radite već Vam je postao dosadan pa više pričate umjesto da radite.
ZDRAVLJE: Neredovna ishrana može imati posljedice po Vaše zdravlje.

Plavuša
Zašto je plavuša u kutu kad joj je hladno?
-Jer je čula da tamo ima 90 stepeni.

VAGA
OD 23. 9. DO 22. 10.

LJUBAV: Kada je ljubav u pitanju možete očekivati puno lijepih trenutaka.
POSAO: Svjesni ste da od kukanja nad sopstvenom sudbinom nema koristi pa se okrećete poslovima koje volite i koji Vam idu od ruke.
ZDRAVLJE: Ukoliko imate problema sa kilogramima sada je pravo vrijeme za dijetu.

Restoran
Konobar prilazi stolu za kojim jedan gost sjedi
sam:
-Izvolite...
-Molim čašu vode!
-Žao mi je, ali ne možete zauzeti cijeli sto radi
jedne čaše vode!
-Dobro, onda mi donesite pola litre!

ŠKORPIJA
OD 23. 10. DO 22. 11.

LJUBAV: Emotivne nesuglasice svojim tvrdoglavim ponašanjem samo još više pospješujete. Jedan dobar i otvoren razgovor mogao bi promijeniti stanje na bolje.
POSAO: Završite započete poslove.
ZDRAVLJE: Problemi sa glavoboljom.
STRIJELAC
OD 23. 11. DO 21.12.

Servis
Zašto plavuša sa sobom nosi reket dok ide u
restoran?
-Zato jer je čula da će joj konobar servirati!

LJUBAV: Jedan površan ljubavni susret bi mogao dovesti i do površne ljubavne veze.
POSAO: Svakim danom sve više stičete iskustva i dodatno obrazovanje što će se pokazati korisnim u Vašoj budućoj karijeri.
ZDRAVLJE: Dobro se ispavajte.
JARAC
OD 22. 12. DO 20. 1.

LJUBAV: Ne analizirajte samo partnerove greške, pogledajte i svoje.
POSAO: Jedna rijetka poslovna prilika Vam se nudi, prihvatite je i iskoristite sve svoje sposobnosti i potencijale.
ZDRAVLJE: Niste baš u dobroj formi.
VODOLIJA
OD 21. 1. DO 19. 2.

LJUBAV: Naglašena je ljubav između Vas i osobe koju volite, ipak mogući su manji problemi i
trzavice.
POSAO: Nova poznanstva otvorit će Vam nove poslovne mogućnosti za uspjeh.
ZDRAVLJE: Prvo liječite uzrok pa onda posljedicu.
RIBE
OD 20. 2. DO 20. 3.

VIC
MJESECA

LJUBAV: Moguća je svađa sa partnerom, a nakon toga strastveno pomirenje.
POSAO: Odlična finansijska situacija pokazat će Vam da ste odabrali pravi i unosan posao.
ZDRAVLJE: Više računa povedite o svom izgledu i ponašanju.

BARBIE
Ide čovek kući s posla i na putu se seti da mu ćerkica ima rođendan.
Vrati se nazad i ode u radnju igračaka.
Uđe unutra i pita prodavačicu: - “Koliko Vam je ona Barbie u izlogu?”
Prodavačica: - “Na koju Barbie mislite?
Barbie ide na kupanje je 19,95$, Barbie ide na gala večeru je 29,95$., Barbie na
jahanju je 39,95$, Barbie ide na fitness 49,95$, Barbie ide na voznju autom 59,95$,
Razvedena Barbie 395,95$.” Muškarac: - “A zbog čega je razvedena Barbie toliko skuplja?” Prodavačica: - “Jer uz nju ide Kenov auto, Kenova kuća, Kenov pas, Kenova
mačka, Kenov nameštaj i Kenova jahta.”

24 SATA SA VAMA
RTV BOSTEL CHICAGO - USA

INFORMATIVNI PROGRAM, MUZIKA, FILMOVI, SERIJE, SMS PORUKE,
POKIDANE VEZE, HUMANITARNE AKCIJE, REKLAMNI PROGRAM,
REPORTAŽE IZ ZAJEDNICA SJEVERNE AMERIKE, OGLASI...
NAZOVITE JOŠ DANAS I DOBIJTE KOMPLETNU SATELITSKU OPREMU
KAKO BI GLEDALI TELEVIZIJSKI PROGRAM KOJI VAM DONOSI MIRIS
BOSNE U VAŠU KUĆU 24/7!

(773) 616 - 7547
satelit@rtvbostel.com

MI SPAJAMO SA DOMOVINOM

